
Kafaði, sprengdi og tóK þátt í þorsKastríðunum

Hefur siglt um öll Heimsins Höf

n  Meðal annars hefur Hálfdan Henrysson  
verið sjómaður, kafari og sprengjusérfræðingur 
Landhelgisgæslunnar. Hann tók þátt 
í þorskastríðunum og var formaður 
Sjómannadagsráðs.                                       > 36

n  Markús Alexandersson sigldi um heim allan á sjötta 
og sjöunda áratugnum, fyrst á norskum tönkurum og 
fraktskipum. Hann heldur réttindum sínum við og er 
tilbúinn í túr þótt orðinn sé 88 ára.  > 20

Hámeri stendur steiKtum túnfisKi á sporði

miKil og góð sjósKip sem enst Hafa vel

n  Á árum áður þótti hámeri hálfgerður ódráttur og var lítið veidd hér. 
Hún var þó vinsæl annars staðar og ofveidd og og er því vernduð nú. 
Veitingamenn sitja um fiska sem slæðast með öðrum afla.  > 26

n  Samningar um smíði svonefndra Japanstogara 
fyrir rúmum 50 árum eru ein þriggja umfangsmikilla 
skuttogaravæðinga íslenskra sjávarútvegsfyrirtækja. 
Þetta var í fyrsta og eina sinn sem Japanir hafa 
smíðað skip fyrir Evrópumarkað.  > 10

ALLA LEIÐ

Við tökum þjónustuna alla leið
Það er okkur sönn ánægja að bjóða nú upp á enn betri þjónustu  
með nýrri og öflugri vefverslun N1 sem nýtist sjómönnum  
og útgerðarfyrirtækjum hvort sem er á sjó eða í landi.  
N1 sendir hamingjuóskir í tilefni sjómannadagsins og þakkar  
fyrir ánægjuleg samskipti alla leið!
  
 
440 1000      n1.is

Til hamingju 
með daginn
sjómenn!



Við erum betri saman

Gleðilega 
hátíð
sjómenn

Og það er líka gott að 
vera sjómaður á Íslandi. 
Væntanlega betra en 
í fjölmörgum öðrum 
löndum og kannski 
langflestum þeirra. Sjó-
mennskan hefur um 
aldir verið veigamesta 
lífsbjörg þjóðarinnar og 
þeir sem sótt hafa sjó-
inn hafa alla tíð notið virðingar 
og ómælds þakklætis fyrir hetju-
lega og afar verðmæta glímu 
sína við náttúruöflin til þess að 
færa þjóðinni björg í bú.

Öllum er mikilvægi íslensks 
sjávarútvegs ljóst. Öllum er það 
eflaust líka ljóst að við höfum á 
undanförnum áratugum byggt 
upp fiskveiðistjórnunarkerfi sem 
er í allra fremstu röð bæði hvað 
varðar sjálfbærni veiðanna og 
verðmætasköpun. Enda þótt 
við getum verið stolt af þessari 
þróun má líka halda því fram að 
skárra væri það nú! Til skamms 
tíma áttum við eiginlega engin 
önnur útflutningsverðmæti en 
fiskinn. 200 mílna lögsaga okkar 
með öll sín fengsælu fiskimið 
hefur ásamt efnahagslegu mik-
ilvægi fiskveiðanna sett á okkur 
sterka kröfu um ítrustu fag-
mennsku og fordæmi fyrir aðra 
sem nýta heimshöfin til verð-
mætasköpunar.

En sjórinn, þessi sameiginlega 
auðlind heimsbyggðarinnar sem 
í raun þekkir engin landamæri, 
er nánast eins viðkvæmur og 
lítið blóm. „Lengi tekur sjórinn 
við“ er mögulega einn allra 

heimskulegasti frasi 
sem við tuggðum upp 
hvert eftir öðru margt 
fyrir löngu. Ógnirnar 
sem að honum steðja 
vegna plastmengunar, 
hlýnunar og súrnunar 
sjávar, ofveiði, eyðingar 
lífríkis og búsvæða, blý-
mengunar og annarrar 

mengunarhættu er sameigin-
legt áhyggjuefni allra jarðarbúa. 
Rétt eins og Ísland hefur skipað 
sér í fremstu röð hvað varðar 
fiskveiðistjórnarkerfi er sjálfsagt 
að við skipum okkur með öllum 
tiltækum ráðum í framvarðar-
sveit þeirra þjóða sem verja 
vilja lífríki hafsins með kjafti 
og klóm.

„Vísindin efla alla dáð“ er 
gamalt orðatiltæki sem svo 
sannarlega endist betur en hið 
fyrrnefnda um að sjórinn sé 
ruslakista sem endalaust geti 
étið hvers kyns drasli sem í hana 
er hent. Andri Snær Magnason 
rithöfundur sagði eitt sinn á ráð-
stefnu um sjávarútvegsmál að 
Ísland væri eins og gúrka – 90% 
vatn. Þess vegna botnaði hann 
ekkert í því af hverju við legðum 
ekki meiri áherslu en raun ber 
vitni á að efla menntun ungs 
fólks á öllum sviðum vatnsbú-
skapar þjóðarinnar. Sjómennsk-
an og vísindahluti fiskveiðanna 
og lífríkis sjávar er þar á meðal 
og fjölmargar aðrar atvinnu-
greinar sem við eigum að kapp-
kosta að mennta okkar besta fólk 
til þess að sinna.

En því miður virðist sem at-
vinnugreinin sjávarútvegur í 
sinni víðustu mynd líði fyrir þá 
neikvæðu umræðu og átök sem 
einkenna umræðuna um fisk-
veiðistjórnunina. Engum dylst 
samt að sjósóknin skilar þjóðar-
búinu gríðarlegum verðmætum 
á sama tíma og hún keppir við 
ríkisstyrktar útgerðir og vinnslur 
í flestum samkeppnislöndum 
okkar. Um þetta er ekki deilt. En 
við finnum okkur samt margt 
annað til þess að karpa um. Í 
sjálfu sér er ekkert við það að 
athuga en oft og tíðum er orð-
ræðan samt býsna stóryrt, upp-
hrópanakennd og jafnvel fjand-
samleg. Og þegar við horfum 
heilt yfir á íslenska velferðarrík-
ið, aðstæður fólksins í landinu 
og jöfnuðinn sem þrátt fyrir 
allt ríkir á svo mörgum sviðum 
getum við vonandi verið sam-
mála um að það sé gott að búa á 
Íslandi. Þegar grannt er skoðað 
eru átakasvæðin í íslensku sam-
félagi svo ótrúlega smá miðað 
við það sem fólk svo víða annars 
staðar þarf að takast á við.

Við getum eflaust fínstillt 
margt í fiskveiðistjórnun okkar en 
í grunninn er það að mínu mati 
orðið svo heilsteypt og þroskað 
að lagfæringarnar ættu að miklu 
frekar að snúast um jákvæð 
samstarfsverkefni í stað þessara 
þreyttu og endurteknu hjaðninga-
víga. En kannski má segja – því 
miður – að þau einkenni sjáist æ 
víðar í alls kyns skoðanaskiptum 
þar sem fólki er nánast frá byrjun 

skipað í tvær andstæðar fylkingar 
og veröldin öll gerð eins svört eða 
hvít og frekast er unnt. Sjávarút-
vegurinn okkar og sjómennskan 
hefur ekkert að gera við slík átök 
og nær vonandi að forðast þau í 
lengstu lög.

Sjómannadagsráð er ekki 
aðili að þessum skoðanaskipt-
um enda þótt ég geri þau hér að 
umtalsefni. Ráðið var hins vegar 
stofnað fyrir tæplega 90 árum 
með það að meginmarkmiði að 
kynna störf sjómanna og standa 
vörð um ímynd þeirra. Þess 
vegna eru mér framangreind 
orð hugleikin enda enginn vafi 
á því að jákvæð og uppbyggileg 
umræða um íslenskan sjávarút-
veg mun bæði örva menntun og 
nýliðun í sjómannastéttinni.

Sjómannadagurinn var – og er 
auðvitað enn – flaggskip okkar í 
kynningu á störfum sjómanns-
ins. Þessum sameiginlega há-
tíðisdegi allrar þjóðarinnar víða 
um land hefur stöðugt vaxið 
fiskur um hrygg og hér í Reykja-
vík munar auðvitað mikið um 
afar ánægjulegt samstarf okkar 
á undanförnum árum við út-
gerðarfélagið Brim og Faxaflóa-
hafnir. Landhelgisgæslan lagði 
síðan sitt lóð á vogarskálarnar í 
fyrra með því að bjóða gestum 
Sjómannadagsins í siglingu út á 
sundin. Það framlag vakti mikla 
hrifningu og verður endurtekið í 
ár með enn frekari vindi í seglin.

Aríel Pétursson,  
formaður Sjómannadagsráðs

Nú eru liðin 85 ár síðan fyrsti 
sunnudagurinn í júní var til-
einkaður sjómönnum og fjöl-
skyldum þeirra, en til þessara 
hátíðarhalda var stofnað af 
sjómannafélögum árið 1938 
sem vildu tileinka dag þeirri 
stétt sem ynni hættulegustu og 
erfiðustu störfin. Sá samtaka-
máttur sem þessi hefð sprettur 
upp úr hefur skilað sjómönnum 
og þjóðfélaginu miklu í gegnum 
árin. Alla tuttugustu öldina og 
fram á þennan dag byggði vel-
sæld landsmanna að miklu leyti 
á þeim verðmætum sem sótt eru 
á miðin í kringum Ísland. Þó svo 
að hlutfallslega hafi dregið úr 

því hversu háð við erum 
einni atvinnugrein er 
sjávarútvegurinn enn 
máttarstólpi í atvinnulíf-
inu og í lífskjörum okkar 
Íslendinga.

Þó að vinnuslysum til 
sjós hafi fækkað er starf-
ið enn hættulegt. Enn 
verða slys og þó að Íslendingum 
hafi auðnast að koma á skilvirku 
kerfi til þess að skrá og meta öll 
meiriháttar slys sem verða til 
sjós hefur ekki tekist að útiloka 
þau. Að því er þó unnið innan út-
gerða víðs vegar um landið, með 
aukinni þjálfun, betri skipum, 
stafrænni væðingu og útvistun 

hættulegra starfa til véla. 
Sá tími mun koma þegar 
ekkert vinnuslys verður 
til sjós, rétt eins og þau 
ár hafa komið þegar ekk-
ert banaslys verður til 
sjós. Það er framtíð sem 
við þurfum að stefna að 
saman.

Síðustu ár höfum við séð fjöl-
mörg dæmi þess hve mikilvægar 
rannsóknir eru til þess að treysta 
framtíð sjávarútvegs við Ísland, 
bæði til þess að skilja betur 
vistkerfi hafsins og öðlast meiri 
þekkingu á því hvers vegna 
breytingar verða, en ekki síður 
til þess að auka þau verðmæti 

sem sjómenn draga að landi. Til 
skamms tíma voru þúsundir 
tonna af roði fluttar úr landi sem 
hráefni fyrir loðdýraeldi. En á 
fáum árum hefur roðið hækk-
að í verði svo að það er ekki 
fjarstæðukennt að einhvern 
tíma kunni roðið að slá hnökk-
unum við í verðmætum. Þetta 
hefði ekki raungerst nema fyrir 
öflugar grunnrannsóknir og 
þekkingarleit. Önnur forsenda 
er vilji og geta sjávarútvegsins 
til að fjárfesta í nýsköpun, sem 
hefur skapað þau skilyrði að 
hér þrífst öflugur sjávarútvegur, 
mikill meirihluti afla er unnin 
hér á landi og sívaxandi verð-

mæti verða til úr þeim afla sem 
landað er. 

Þessari stöðu þurfum við að 
viðhalda til lengri tíma. Með því 
að fjárfesta í grunnrannsókn-
um og vinna markvisst að því 
að skilja hafið betur munum við 
bæta skilyrði fyrir nýsköpun og 
með því auknu aflaverðmæti. 
Það skilar sér í aukinni velsæld 
Íslendinga til lengri tíma og 
bættum hag sjómanna. 

Ég óska sjómönnum og fjöl-
skyldum þeirra farsældar í dag 
sem og alla aðra daga.

Svandís Svavarsdóttir,  
matvælaráðherra.

Samstaða með sjómönnum í 85 ár

Það er gott að búa á Íslandi

Um Sjómannadagsráð höfuðborgarsvæðisins

Aðildarfélög Sjómannadagsráðs

Að Sjómannadagsráði höfuðborgarsvæð-
isins standa eftirtalin  
stéttarfélög sjómanna:

 » Félag skipstjórnarmanna, Félag 
vélstjóra og málmtæknimanna, 
Sjómannafélag Íslands.

Tilgangur og markmið  
Sjómannadagsráðs eru m.a.:

 » Að efla samhug meðal sjómanna 
og hinna ýmsu starfsgreina 

sjómannastéttarinnar og vinna að nánu 
samstarfi þeirra.

 » Að heiðra minningu látinna sjómanna 
og sérstaklega þeirra sem látið hafa líf 
sitt vegna slysfara í starfi.

 » Að kynna þjóðinni áhættusöm störf 
sjómannsins og hin mikilvægu 
störf sjómannastéttarinnar í þágu 
þjóðfélagsins.

 » Að beita sér fyrir menningarmálum er 
sjómannastéttina varða og vinna að 
velferðar- og öryggismálum hennar.

 » Að afla fjár til þess að reisa og reka 
dvalarheimili, hjúkrunarheimili, 
vistunar- og endurhæfingaraðstöðu, 
íbúðir og leiguíbúðir, einkum fyrir 
aldraða sjómenn og sjómannsekkjur.

 » Að stuðla að byggingu og rekstri 
orlofshúsa, sumardvalarheimila og 
alhliða orlofsstarfsemi fyrir sjómenn, 
fjölskyldur þeirra og starfsmenn 
samtaka þeirra.

 » Að beita áhrifum sínum á 
stjórnvöld til setningar löggjafar 
til styrktar framgangi markmiða 
Sjómannadagsráðs.

 » Sjómannadagsráð rekur 
átta Hrafnistuheimili í fimm 
sveitarfélögum sem veita um 800 
Íslendingum öldrunarþjónustu. 
Auk þess rekur félagið leiguíbúðir 
Naustavarar ehf. í þremur 
sveitarfélögum, sem veita meira 
en 300 öldruðum búsetu á eigin 
vegum, sem studd er með samstarfi 
við Hrafnistu. Þá rekur félagið einnig 
Happdrætti DAS sem styður við 
uppbyggingu öldrunarþjónustunnar, 
ásamt Laugarásbíói og 
sumarhúsasvæði í Hraunborgum 
Grímsnesi. 

Stjórn Sjómannadagsráðs 
höfuðborgarsvæðisins skipa: 

 » Aríel Pétursson formaður,  
Félagi skipstjórnarmanna

 » Árni Sverrisson varaformaður,  
Félagi skipstjórnarmanna

 » Jónas Garðarsson gjaldkeri, 
Sjómannafélagi Íslands

 » Oddur Magnússon varagjaldkeri, 
Sjómannafélagi Íslands

 » Sigurður Ólafsson ritari,  
Félagi vélstjóra og málmtæknimanna

Forsíðumynd: Frá hátíðarhöldum 2022,  
koddaslagur á Grandanum.

Útgefandi: Sjómannadagsráð, Hrafnistu, Laugarási, 
104 Reykjavík.

Ritnefnd: Björn Finnbogason, Brynjar Viggósson og 
Vilbergur  Magni Óskarsson.

Umsjón: KOM ehf., kynning og markaður.

Ritstjóri: Óli Kristján Ármannsson.

Höfundar efnis: Bolli Valgarðsson,  
Gunnhildur Arna Gunnarsdóttir, Stefán Óli Jónsson, 
Ragnheiður Guðmundsdóttir og  
Óli Kristján Ármannsson.

Ljósmyndir: Hreinn Magnússon.

Sala auglýsinga: Birna Sigurðardóttir,  
bsig@bsig.is.

Prentvinnsla: Landsprent

Upplag: 64.000 eintök, borin út á heimili á 
höfuðborgarsvæðinu auk markvissrar dreifingar á 
valda staði af hálfu Smiðjunnar vinnustofu. Blaðinu 
verður einnig dreift á hátíðarsvæði sjómannadagsins 
og er aðgengilegt á vef Sjómannadagsráðs.



Til hamingju 
með daginn
Það var árið 1926, á Suðureyri við Súgandafjörð,
sem 66°Norður hóf að framleiða sjóklæði. 

Við erum stolt af því að geta enn í dag auðveldað
íslenskum sjómönnum og fiskverkunarfólki verkin.

Verslaðu á 66north.is
 Fylgdu okkur @66north

S iguróli ólst upp á Húsavík 
en flutti til Reykjavíkur árið 
1998 til þess að hefja nám 

við Vélskóla Íslands. Hann hafði 
aldrei farið á sjó þegar hann tók 
ákvörðunina. Fyrsta túrinn fór 
hann árið 2000 á uppveiðiskip-
inu Antares í Vestmannaeyjum og 
líkaði vel. 

„Það átti strax vel við mig, ég 
varð ekkert sjóveikur og hef aldrei 
orðið sjóveikur síðan. Vinnan 
var skemmtileg, áhöfnin góð og 
þetta var mikið ævintýri.“ Hann 
segir nótaveiðar sérstaklega 
spennandi veiðiskap. „Þegar þú 
kastar nótinni getur hún verið tóm 
eða það geta verið þúsund tonn og 
skipið er fullt í einu kasti.“ 

Þrátt fyrir reynsluleysið á fyrsta 
túrnum segist Siguróli aldrei 
hafa upplifað neina hræðslu en 
að þetta hafi verið ólíkt öllu sem 
hann hafi gert áður. „Það var svo-
lítið óvenjulegt að vera kominn út 
á sjó og vera hættur að sjá til lands. 
Þá velti ég því fyrir mér hvað ég 
væri kominn út í, en það þýðir 
ekkert að hætta við. En ég var með 
góða karla þarna sem kenndu mér 
allt og mér var vel tekið. Það var 
mikið spilað á spil, það var auðvit-
að ekkert internet þarna. Svo eru 
Eyjamenn einstakir með það, þeir 
eru byrjaðir að skipuleggja Þjóð-
hátíð í júní þannig að það voru 
bara Þjóðhátíðarlög spiluð allt 
sumarið,“ segir hann og hlær.

Skortur á vélstjórum  
fyrirsjáanlegur
Þegar náminu lauk árið 2002 fór 
Siguróli aftur heim til Húsavíkur á 

frystitogarann Geira Pétursson á 
rækjuveiðar. Á þeim tíma var lítið 
að veiðast af rækju og tími rækju-
veiða að líða undir lok á Íslandi. 

„Ég horfði svolítið á þetta sem 
tækifæri til þess safna tímum 
til að fá réttindi á stærri skip og 
stærri vélar. Þá voru kannski 
þrír vélstjórar um borð og maður 
byrjaði sem annar vélstjóri. Nú er 
þetta þannig að það er eiginlega 
hvergi annar vélstjóri, nema á 

frystitogurum. Það eru alls stað-
ar bara tveir vélstjórar og miklu 
erfiðara að komast að í dag, þetta 
er vandamál sem á eftir að verða 
mjög stórt eftir svona fimm ár. Þeir 
komast hvergi að. Geta hvergi 
byrjað að safna sér tímum og ná 
réttindum.“

Eitthvað við það að vera úti á sjó
Eftir dvölina á Húsavík fór Siguróli 
til Fisk á gamlan ísfisktogara og 

Siguróli Sigurðsson er yfir-
vélstjóri á togaranum Akur- 
ey AK-10 og hefur verið 
meira og minna á sjó síð-
an hann fór fyrsta túrinn 
sinn fyrir 23 árum. Hann 
hefur sankað að sér víð-
tækri reynslu og starfað á 
mörgum tegundum skipa. 
Hann segir það besta við 
sjómennsku vera fríin en 
að sjávarloftið sé engu líkt. 
Hann segir hvalveiðar  
ólíkar hefðbundnum  
veiðum og lýsir háskaför 
frá Tyrklandi til Íslands á 
skipi sem enginn kunni á. 

þaðan á frystitogarann Sléttbak. 
Árið 2005 tók hann sér hlé frá sjó-
mannsstörfum og fór í smiðju hjá 
Héðni til þess að taka sveinspróf 
í vélvirkjun, sem er nauðsynlegt 
til þess að öðlast full réttindi. Við 
tók starf í landi hjá Jarðborunum 
og endaði hléið frá sjónum á að 
vera sjö ár. 

„Ég saknaði þess pínu að vera á 
sjónum, ég held að allir sjómenn 
sakni þess. Það er eitthvað við það 

að vera úti á sjó, anda að sér sjávar- 
loftinu, og mórallinn er einstakur. 
Mér lá samt ekkert á að komast aft-
ur á sjó, ég var búinn að kynnast 
konu og var með lítil börn.“

Skip sem enginn kunni á
Fyrsta túrinn eftir sjö ára hlé fór 
Siguróli sem yfirvélstjóri á Fjölni, 
línuskipi sem gerði út frá Grinda-
vík. Eftir það tók við stutt stopp 
á uppsjávarveiðiskipinu Júpíter 
og fljótlega fékk hann fast pláss 
á Sturlaugi H. Böðvarssyni frá 
Akranesi, þar sem hann starfaði til 
ársins 2017. Þá bauðst honum að 
taka við nýju skipi, Akurey AK-10. 
Hann dvaldi í Tyrklandi í fáeina 
mánuði til að fylgjast með smíðun-
um og sigldi skipinu að lokum 
heim. Til að æfa sig á skipið tók 
hann þátt í að sigla Engey, sem var 
sams konar skip, heim til Íslands. 

„Það tók um hálfan mánuð að 
sigla þessu á leiðarenda og læra 
á skipið í leiðinni. Maður fær í 
hendurnar eitthvað sem maður 
kann ekkert á og þarf bara að læra 
jafnóðum. Við rétt svo kunnum 
að setja í gang þegar við lögðum 
af stað. Við þurftum að vera á 
hnjánum með teikningar og vasa-
ljós að rekja allar lagnir til þess 
að geta lært á kerfin,” rifjar hann 
upp og segir áhöfnina hafa komist 
nokkurn veginn klakklaust heim. 
Þó hafi komið upp töluverð hætta 
þegar þeir sigldu frá slippnum til 
að taka olíu fyrir heimför í aftaka-
veðri. 

„Við biðum á áfangastað og lét-
um akkeri falla til þess að reyna 
að vera kyrrir. Þetta var í janúar, 
veðrið brjálað og svartamyrkur. 
Fjöldi skipa var í kring, sum þeirra 
ljóslaus og búin að liggja þarna í 
mörg ár. Þetta var eins og að fara 
inn í völundarhús. Við höfðum 
áhyggjur af því að við myndum 
fjúka á önnur skip eða þau á  
okkur. Stanslaus neyðarköll bárust 

Sendum íslenskum sjómönnum árnaðaróskir á sjómannadaginn

Það var svolítið óvenjulegt 
að vera kominn út á sjó 
og vera hættur að sjá til 
lands. Þá velti ég því fyrir 
mér hvað ég væri kominn 
út í, en það þýðir ekkert að 
hætta við.

Stangarhyl 1A • 110 Reykjavík • Ísland  
www.rafstjorn.is

Virkni loftræstikerfa 
er okkar fag!

Nótaveiðar í miklu uppáhaldi

Siguróli Sigurðsson vélstjóri hefur komið víða við á rúmlega tveimur áratugum á sjónum. Hann kann að meta sjávar- 
loftið, en gantast með að það besta við sjómennskuna séu fríin.  Mynd/Hreinn Magnússon



Netapótek Ly�avers
Frí heimsending um land allt!*

Í Netapóteki Ly�avers
getur þú fundið þína
lyfseðla, valið samheitalyf
og séð ly�averðið þitt. 

Nýttu þér lágt ly�a- og
vöruverð á ly�aver.is

ly�aver.is
Suðurlandsbraut 22

Afhendum

samdægurs

á höfuðborgarsvæðinu

mán–lau ef pantað

er fyrir kl. 13:00.

Opna ly�agáttina

Apótekið
heim til þín

*Frí heimsending ef pantaðir eru tveir lyfseðlar
eða verslað er fyrir meira en 9.900 krónur.

í talstöðvarnar, karlar í skipun-
um í kring að öskra að það væri 
hætta á ferð, en við skildum ekkert. 
Olíuskipið sem var að koma með 
olíuna tafðist út af þessu brjálaða 
veðri og við biðum lengi. Það gekk 
illa að taka smurolíu, lagnirnar 
voru stíflaðar og þá þurftum við 
að skrúfa allt í sundur og finna 
stífluna, sem kom síðar í ljós að var 
tuska. Þarna vorum við allir búnir 
að vera vakandi í 30 tíma. En svo 

leystist þetta allt á endanum og ég 
gat loksins farið að sofa. Þegar ég 
vaknaði aftur vorum við komnir á 
siglingu heim til Íslands.”

Hvalveiðar og gamlar gufuvélar
Síðasta sumar bauðst Siguróla að 
fara sem vélstjóri á Hval 8, sem 
hann þáði enda mikill áhugamað-
ur um gamlar gufuvélar. 

„Aðal upplifelsið fyrir mig var 
að fara á skip sem var smíðað 

árið 1948 með upphaflegri gufu-
vél um borð. Þá er það þannig að 
vélstjóri verður að vera niðri í vél 
öllum stundum. Það er ekki hægt 
að stoppa skipið nema slökkva 
á vélinni. Mér fannst gaman að 
sitja þarna og læra á vélina, ég 
var kannski ekki beint þarna fyrir 
hvalveiðarnar, ég var meira þarna 
fyrir gufuvélina. Það er alveg 
frábært að sjá svona gamla vél í 
gangi.“ 

Hann segir hvalveiðar þó mjög 
frábrugðnar fiskveiðum. „Þetta er 
allt öðruvísi upplifun. Maður getur 
alveg fundið til með hvölum, það er 
mikið blóð og þetta er allt annað en 
að veiða fisk. Mér finnst samt allt í 
lagi að veiða hvali í hófi.“

Erfiðar vinnuaðstæður  
á veturna
Þrátt fyrr að sjómennskan hafi 
sína kosti stefnir Siguróli ekki 

endilega á að eyða starfsævinni á 
sjó. „Það besta við sjómennskuna 
eru náttúrulega fríin,“ segir hann 
kíminn. Hann segir veturna sér-
staklega erfiða vegna þess hversu 
erfitt það sé að sofa og vinna. „Það 
er oft virkilega erfitt að vinna í 
vondu veðri við viðgerðir. Það er 
ekki hægt að leggja neitt frá sér, 
það fýkur bara og maður þarf að 
halda sér í með annarri hendi og 
vinna með hinni.“ 

Siguróli segir fátíðara að skip 
haldi í land vegna veðurs. Þau 
séu orðin stærri og betri og hægt 
að vera lengur á veiðum þrátt 
fyrir veður. „Ef veður verða of 
slæm til veiða þá er stundum far-
ið í var undir Grænuhlíð eða við 
Reykjanes og lónað meðan beðið 
er eftir að veðrið gangi niður.“ 
Hann segi skipstjórann hafa úr-
slitavald um þetta og bera ábyrgð 
á öryggi skips og áhafnar. „Á móti 
kemur að það er líka pressa á að 
vera sem mest á veiðum og koma 
með sem mestan fisk í land í hverri 
ferð. Laun sjómanna byggjast nær 
eingöngu á því hversu mikinn fisk 
þeir koma með í land svo áhöfnin 
þarf oft að harka af sér þrátt fyrir 
erfiðar aðstæður vilji þeir fá eitt-
hvað borgað fyrir túrinn.“ 

 »- rg

         Þar sem kröfurnar eru mestar 
ERU CUMMINS RAFSTÖÐVAR BESTAR 

Fiskeldi – Bændur – Vertakar – Orkufyrirtæki

Rifós ehf 3.3MW Arctic Smolt 3.6 MW Ístak 3 rafstöðvar samt. 324 KW

Veturnir geta verið erfiðir á sjónum 
en betri skip hafa orðið til þess að 
fátíðara er að skip þurfi að halda í 
land vegna veðurs, að sögn Siguróla.

Mynd/Hreinn Magnússon





H inn 14. desember árið 
áður hafði fyrsti skut-
togari landsmanna 

(samkvæmt strangri skilgrein-
ingu) komið til Norðfjarðar,  
en það var Barði NK 120 í eigu 
Síldarvinnslunnar, sem smíð-
aður var í Frakklandi árið 1966. 
Í janúar 1971 hófst ný skutt-
ogaravæðing með upphafi samn-
ingaviðræðna við Japani um smíði 
tíu skuttogara þar í landi, sem  
allir voru afhentir á árinu 1973.  
Í kjölfarið var samið um smíði sex 
togara á Spáni og fimm í Póllandi 
og komu þeir síðustu í þeirri 
lotu til landsins árið 1977 þegar 
Klakkur VE-103 sigldi til hafnar 
í Vestmannaeyjum. Í upphafi árs 
1979 áttu Íslendingar orðið hvorki 
fleiri né færri en 79 skuttogara og 
hafði íslenski sjávarútvegurinn 
tekið miklum stakkaskiptum á 
tæpum áratug. Smíði skuttogar-
anna í Japan markaði á margan 
hátt þáttaskil þar í landi. Þetta var 
í fyrsta og eina sinn sem Japan-
ir smíðuðu togara fyrir Evrópu-
markað. Að þessu sinni tóku 
Íslendingar af skarið, þrátt fyrir 
góða reynslu af smíði Spánverja 
og Pólverja, og tóku tilboði Japana 
sem staðráðnir voru í að ná ver-
kefninu. Höfðu þeir þó alls enga 
reynslu af smíði fiskiskipa ætlaðra 
til veiða í erfiðu N-Atlantshafinu 
þar sem öldulengd er jafnan á 
bilinu 80 til 90 metrar en um 500 
metrar í höfunum sem Japanir 
lifa og hrærast í. Svo mikill var 
metnaður japönsku skipasmíða-
stöðvanna, og í raun stjórnvalda, 
að aðeins þrjú ár liðu frá upphafi 
samningaviðræðna þar til fyrsti 

togarinn var 
afhentur á gaml-
ársdag 1972. Ber öll-
um saman um að afrek 
hafi verið unnin þar sem Jap-
anir skiluðu af sér gæðasmíði og 
vel hönnuðum skipum sem mörg 
hver eru enn við veiðar fimmtíu 
árum síðar. Sex Japanstogar-
anna voru smíðaðir í Narazaki 
Zosen K.K. skipasmíðastöðinni 
í Muroran á eyjunni Hokkaido 
og fjórir á Niigata. Aðeins einn 
togaranna hefur verið rifinn.

Togararnir tíu eru þessir: 
1. Vestmannaey VE-54 kom fyrst 

til landsins og sigldi inn í 
Hafnarfjarðarhöfn 19. febrúar 
1973 eftir 49 sólarhringa og 
13.500 sjómílna siglingu frá 
Japan með viðkomu í höfn á 
Hawaii, Panama og Bermuda. 
Vegna eldsumbrotanna í Vest-

mannaeyjum var 
skipið fyrst um sinn 

gert út frá Hafnarfirði. Árið 
2006 var skipið selt til Argent-
ínu og heitir nú Argenova.

2. Páll Pálsson ÍS-102 kom til 
Ísafjarðar 20. febrúar 1973. 
Heimahöfn var Hnífsdalur.  
Árið 2017 var hann seldur til 
Eyja sem Sindri VE-60 og vet-
urinn 2019 úr landi. Heitir í 
dag Campelo 2 í Angóla.

3. Bjartur NK-121 kom til 
Neskaupstaðar 2. mars 1973. 
Seldur til Íran 2016 og heitir 
nú Artur með heimahöfn í 
Bushehr.

4. Brettingur NS-50 kom til 
heimahafnar í Vopnafirði 28. 

mars 1973. Var seldur til Hull 
2007. Kom aftur 2010 og fékk 
nafnið Brettingur KE-50. Fór 
af landinu sem Brettingur 
RE-508. Heitir í dag Azar Dar-
ya með heimahöfn í Bandar 
Abbas í Íran.

5. Rauðinúpur ÞH 160 kom til 
heimahafnar á Raufarhöfn  
5. apríl 1973. Var seldur  
úr landi vorið 1997.  
Heitir í dag Vulkanny  
með heimahöfn í Nevelsk 
í Rússlandi.

6. Drangey-SK 1 sigldi 
inn Skagafjörð til hafnar 
á Sauðárkróki 5. maí 1973. 
Fór af landinu sem Sól-
bakur EA-307 til Færeyja 
þar sem hann hét Kappin 

VA-386 í Miðvági. Er í dag 
gerður út frá Murmansk í 
Rússlandi.

7. Ólafur Bekkur ÓF-2, annar 
Japanstogaranna tveggja 
sem enn eru í rekstri hér á 
landi, kom til heimahafn-
ar á Ólafsfirði 8. maí 1973. 
Skipið hefur alla tíð verið 
gert út af sömu eigend-
um á Tröllaskaga. Heitir 
í dag Múlaberg SI-22 með 
heimahöfn á Siglufirði.

8. Hvalbakur SU-300 kom 
um miðjan maí 1973. Fór af 
landinu sem Jón Vídalín VE-
82. Er í dag í Kína og heitir 
Taiko Maru.

9. Ljósafell SU-70 kom til 
heimahafnar á Fáskrúðsfirði 
31. maí 1973 og er enn í notk-
un þar hjá Loðnuvinnslunni, 
arftaka Hraðfrystihúss 
Fáskrúðsfjarðar sem keypti 
skipið upphaflega. 

10. Arnar HU-1 kom til Skaga-
strandar 15. október 1973. 
Hét Hríseyjan EA-410 þegar 
hann var seldur frá landinu 
2004. Fór í brotajárn 2016.

Japanstogararnir 
eru mikil og góð 

sjóskip sem
enst hafa vel

Fyrsta og eina sinn sem skip á Evrópumarkað  
hafa verið smíðuð í Japan

Hér má sjá Múlaberg SI-22, sem áður hét 
Ólafur Bekkur ÓF-2, í Siglufjarðarhöfn. 
Skipið er annar tveggja Japanstogara 

sem enn eru í rekstri hér á landi. 
Mynd/Björn ValdiMarsson

Smíði skuttogaranna 
í Japan markaði 
á margan hátt 
þáttaskil þar í 

landi. Þetta var 
í fyrsta og eina 

sinn sem Japanir 
smíðuðu togara fyrir 

Evrópumarkað.

Ein þriggja umfangsmikilla skuttogara- 
væðinga sjávarútvegsfyrirtækja hér  
á landi hófst í ársbyrjun 1971 þegar  
samningaviðræður voru hafnar á  
vegum stjórnvalda við Japani  
um raðsmíði tíu 490  
tonna skuttogara fyrir  
íslenskar útgerðir.



Fagfólkið velur 
efni sem endist

Áltak er leiðandi fyrirtæki á íslenskum byggingamarkaði og hefur verið það frá stofnun, árið 1997. Meginmarkmið er að 
bjóða eingöngu upp á gæðaefni sem standast íslenskar aðstæður og hafa endingartíma sem mældur er í áratugum. 
Áltak veitir heildarlausnir í kringum klæðningar, hljóðvist, steypumót, iðnaðarhurðir, vöruhúsarekka og margt fleira.

Íslensk framleiðsla 
og 100% endurvinnanlegt

Ál er okkar mál
Fossaleyni 8    5774100    altak.is

  Egill Þórðarson loftskeytamaður gluggar  
í japanska skýrslu sem tekin var saman fyrir  
samtök þarlendra útgerða.

Kjartan Jóhannsson í Asíufélaginu hafði um árabil flutt inn 
þorskanet frá Taitou Seimo í Japan. Þetta voru nælonnetin sem 
umbyltu þorskveiðum vertíðarflotans er þau komu í stað brúnu 
bómullarnetanna. Efalaust muna margir á mínum aldri eftir 
þessari byltingu, vasahnífum og stundum armbandsúrum 
sem voru í netaböllunum. Við guttarnir vorum alltaf á höttun-
um eftir japönsku vasahnífunum. 

Í október 1971 kom fulltrúi Taitou Seimo á skrifstofu Hisao 
Hoshino, deildarstjóra skipasmíða hjá Niigata Tekko, með 
tveimur Íslendingum, þeim Vilhelm Þorsteinssyni og Jóni 
B. Hafsteinssyni. Hoshino var tjáð að Íslendingar ætluðu að 
láta byggja tugi skuttogara 
og þeir væru að skoða jap-
anskarskipasmíðastöðv-
ar og tækjabúnað í þessu 
augnamiði, því álitlegt væri 
talið að byggja skipin í Japan. 
Hoshino átti satt að segja 
erfitt með að trúa þessu. Jap-
anir höfðu ekki tekist á við 
svona stórt verkefni í smíði 
fiskiskipa áður og þetta 
yrði í fyrsta skipti sem þeir 
hefðu tækifæri til að byggja 
fyrir Evrópumarkað. Því 
var hóað saman fleiri fyrir-
tækjum og fundur haldinn 
í Tókýó, þar sem gert var 
uppkast að teikningu togara, tækjalista og áætluðu verði, sem 
Íslendingunum þótti hátt. Þeir fóru þó með þessi gögn heim til 
Íslands, þar sem tillögunni var hafnað.

Japanarnir höfðu svo pata af því að Íslendingar væru einnig 
að leita hófanna í Noregi, á Spáni og í Frakklandi. Þeim var 
mikið í mun að missa ekki af þessu tækifæri, sem gæti fært 
þeim dýrmæta reynslu og hreyft við stöðnun sem ríkti í út-
gerðinni. Þessir Japanir gerðu sér fljótlega grein fyrir því að 
nauðsynlegt væri að leggja til hliðar eigin hugmyndir um skut-
togara, sem byggðar voru á „349 tonna Norður-Kyrrahafstog-
urunum“, „Hokuten 349 tonn“. Að auki þyrfti að hanna skipin 
eftir flokkunarkröfum Lloyds, en ekki japanska flokkunarfé-
lagsins NK – Nippon Kaiji Kyokai. 

Gert var nýtt uppkast að skuttogara sem japönsk sendinefnd 
fór með til Íslands í byrjun nóvember. Í Reykjavík voru þá sam-

Flestallir, ef ekki allir japönsku 
skuttogaranna, hafa verið upp-
færðir með árunum með viða-
miklum endurbótum og endur-
nýjun búnaðar og aðalvélar auk 
þess að vistarverur hafa verið 
endurhannaðar og káetur stækk-
aðar, enda skipin lengd um allt að 
tíu metrum sum hver. Er „mublan“ 
Ljósafell á Fáskrúðsfirði gott 
dæmi um það.

„Ólafur Bekkur dásemdardallur“
Guðni Ólafsson, skipstjóri á Ólafs-
firði, var í 45 ár á sjó og var meðal 
þeirra sem sóttu Ólaf Bekk nýjan 
 til Japan seint í febrúar 1973. 
Guðni var með hann í ein fimmt-
án ár. „Ég get sagt með góðri sam-
visku að ég var lítið fyrir að skipta 
um skipsrúm á mínum ferli, enda 
þurfti ég þess ekki því ég kunni 
svo vel við skipin. Ólafur Bekkur 
var mjög gott sjóskip og fór vel 
með mann. Maður finnur ekki 
fyrir óveðrum, það lætur svo vel 
í sjó,“ segir hann þótt siglingin 
frá Japan væri hreint ævintýri og 
ólík öllum öðrum ferðum skipsins 
síðan þá í Atlantshafinu þar sem 
verða snarvitlaus veður. „Við 
lögðum af stað frá Japan ásamt 
Drangeynni í blíðskaparveðri og 
hita. Það var svo heitt og lygnt að 
við urðum að kaupa heitan pott á 

Hawaii til að kæla okkur í þar til 
við kæmum út á Atlantshaf. Það 
var ekki hægt að ganga á dekkinu 
berfættur, svo heitt var stálið.“

Ævintýri líkast
Guðni segir það hafa verið dýr-
mætt að fá tækifæri til að sjá alla 
þá staði sem bar fyrir augu á 
ferðalaginu til og frá Japan. Á leið 
út var flogið til New York, þaðan 
til Fairbanks í Alaska og áfram 
til Tókýó. „Þaðan tókum við lest 
til Muroran og ég get sagt þér að 
það hvarflaði ekki að okkur að 
við gætum lagt af stað tíu dögum 
síðar eins og gert var ráð fyrir; 
svo mikið var eftir að gera til að 
gera skipið klárt. En það stóð 
allt saman eins og stafur á bók. 
Við lögðum úr höfn á tilsettum 
tíma og biðum eftir Drangeynni 
sem kom frá Niigata og eftir það 
fylgdumst við að til Íslands með 

viðkomu á Hawaii, Bermuda og 
Panama. Þá tók Atlantshafið við. 
Við vorum 49 daga á leið heim.“ 

Í toppstandi
Eins og áður segir hefur Ólafur 
Bekkur reynst afar vel í öll þau 
fimmtíu ár sem skipið hefur verið í 
notkun, fiskast hefur vel á það og 
skipið er enn í toppstandi. Það er 
sammerkt með öllum Japanstogur-
unum enda öll í notkun nema eitt. 

„Auðvitað er búið að uppfæra skip-
ið og gera vel við það í gegnum 
tíðina,“ segir Guðni. Togarinn var 
sendur til Póllands snemma árs 
1987 í breytingar. Þar var skipt um 
aðalvél og brú, skipið lengt um 6,6 
metra og sett á það perustefni. Að 
auki voru öll tæki endurnýjuð og 
nýjum innréttingum komið fyrir. 
Skipið er í dag gert út frá Siglufirði 
sem Múlaberg SI-22.

 »  - bv

Guðni Ósmann Ólafsson skipstjóri var í hópi þeirra sem sóttu Ólaf Bekk til Japan seint í febrúar 1973. Hann ber 
skipinu vel söguna og segir það gott sjóskip.  Mynd/guðný Ágústsdóttir

Sendum íslenskum sjómönnum árnaðaróskir á sjómannadaginn

Við lögðum úr höfn á tilsettum tíma og  
biðum eftir drangeynni sem kom frá niigata  
og eftir það fylgdumst við að til íslands  
með viðkomu á Hawaii, Bermuda og Panama. 
Þá tók atlantshafið við. Við vorum 49 daga  
á leið heim.

Þessir Japanir 
gerðu sér fljótlega 
grein fyrir því að 
nauðsynlegt væri 
að leggja til hliðar 
eigin hugmyndir 
um skuttogara, 
sem byggðar 
voru á „349 tonna 
norður-Kyrrahafs-
togurunum“, 

„Hokuten 349 tonn“. 

Íslandstogararnir sem byggðir 
voru í Japan fyrir 50 árum

Sjá skýrsluna í heild á netinu
n  Japönsku skýrsluna í heild, sem Hisao Hoshino, deildarstjóri tækni- og skipasmíðadeildar Niigata Tekko, tók 
saman og Egill og eiginkona hans, Yoko A., hafa þýtt á íslensku, er að finna á vef Sjómannadagsráðs: 

https://sjomannadagurinn.is/sjomannadagsbladid/efni-sjomannadagsbladsins/.

ankomnir fulltrúar útgerða víðs vegar að af landinu og 
viðræður hófust umsvifalaust. Enn kom í ljós verulegur 
munur á hugmyndum manna um verð og hönnun. Hluti 
japönsku sendinefndarinnar fór því aftur heim til Jap-
ans, þar sem boðað var til fundar með samstarfsaðilum 
30. nóvember. Þar voru mótaðar nýjar tillögur sem lagt 
var af stað með til Íslands 2. desember. Þegar til Íslands 
kom voru fulltrúar útgerðanna enn á hótelinu í Reykja-
vík og viðræður gátu hafist tafarlaust.

Nú kom munurinn enn skýrar fram á „Hokuten 349 
tonn“ togurunum og hugmyndum Íslendinga:

1. Togspil rafknúin en ekki lágþrýst glussaspil. 
2. Kæling aðalvélar með vatni og ljósavélar með 

titringsvörn. 
3. Einangrun í fiskilest sé klædd að innan með kop-

arplötum og áli í hillum. Í lýsingu í lest skulu vera 
120 lúxa lampar sem auðveldi kössun.

4. Upphitun í mannaíbúðum og brú.
5. Sérstakar kröfur gerðar um vinnuumhverfi. 
6. Fiskilúga skal opnast upp, en ekki niður. 
7. Gera þarf módelprófun. 
8. Þörf á að kanna betur hvernig ábyrgðar- og eftir-

þjónustu verður háttað. 
9. Kanna hvernig fara á að íslenskum skipa-

skoðunarreglum.

Það tók eina viku að leysa úr þessum málum með 
Íslendingunum. Þann 10. desember var tilbúið 
samningsuppkast með fylgiskjölum sem lagt var 
fyrir væntanlega kaupendur. Þann 15. desember 
var lagt fram endanlegt tilboð og gefinn 45 daga 
umhugsunarfrestur. Þegar sendinefndin kom heim 
til Japans voru ekki allir hér sáttir við tilboðið og því 
var vandi á höndum. Strax í ársbyrjun 1972 fóru Hos-

hino og félagar hans á fund Takagi, formanns sam-
taka útgerðarmanna, sem sagði að þetta mál væri 
svo mikið hagsmunamál fyrir japanska útgerð að 
þeir yrðu að komast yfir hjallann. Nú yrði að setja 
upp „Rannsóknarteymi Norður-Atlantshafsfiskiskipa“ 
til að leysa hnútana. Teymið var myndað án frekari 
vífilengja, það vann mjög vel og leysti úr mörgum mál-
um, m.a. módelprófunum á skipsskrokknum á vegum 
sjávarútvegsráðuneytis Japans og ýmsu fleira.

Þegar hér var komið sögu var mönnum orðið ljóst 
að aðstæður til fiskveiða og meðhöndlun afla voru 
allt aðrar á Íslandi en þeir voru vanir í Japan. Að auki 
þurftu Japanirnir að fá smíðalýsingu af togspilunum, 
en kröfur til þeirra voru aðrar en þeir áttu að venjast. 

Samninganefndin kom aftur til Íslands 14. febrúar 1972, 
tveir menn fóru tafarlaust til Neskaupstaðar og beint á 
veiðar með skuttogaranum Bjarti til að kynna sér skip, 
vinnulag og aðstæður við veiðarnar. Tvímenningarnir 
komu aftur til Reykjavíkur þann 21. febrúar með Magna 
Kristjánssyni skipstjóra og þá var gengið endanlega 
frá ýmsum veigamiklum atriðum í fyrirkomulagi um 
borð í skipunum. Nú sáu Japanir svart á hvítu hvernig 
aðstæður, vinnufyrirkomulag, aflasamsetning o.fl. voru 
á Íslandi. Í lok febrúar var smíðasamningurinn svo tilbú-
inn, sem leiddi til þess að sex skip voru byggð í Narasaki 
Zosen í Muroran og fjögur í Niigata Tekko. Jafnframt voru 
öll spil framleidd í Muroran og skipsvélarnar í Niigata.

Egill Þórðarson loftskeytamaður.

Egill Þórðarson 
loftskeytamaður og 
eiginkona hans, Yoko A., 
þýddu á íslensku skýrslu 
sem tekin var saman fyrir 
samtök þarlendra útgerða 
um smíði Japanstogaranna. 
Hér hleypur hann á helstu 
punktum hennar.
  Mynd/Hreinn Magnússon

Við �kum sjómönnum til hamingju með daginn

1 Verkur, eymsli, þroti?
Diclofenac Teva hlaup

Til staðbundinnar meðferðar útvortis á vöðvum og liðum.
Diclofenac Teva er hlaup sem inniheldur virka efnið díklófenak. Lyfið er notað útvortis við verkjum, eymslum og þrota

í liðum og vöðvum vegna bólgu. Kynnið ykkur notkunarleiðbeiningar, varnaðarorð og frábendingar áður en lyfið er notað.
Lesið vandlega upplýsingar á umbúðum og fylgiseðli fyrir notkun lyfsins. Leitið til læknis eða lyfjafræðings sé þörf

á frekari upplýsingum um áhættu og aukaverkanir. Sjá nánari upplýsingar um lyfið á www.serlyfjaskra.is
Markaðsleyfishafi Teva B.V. Umboðsaðili er Teva Pharma Iceland ehf.

Auk forsíðumyndar blaðsins, 
sem Sigurgeir Jónasson 
ljósmyndari tók af Landa-

kirkju í Vestmannaeyjum, með 
eldsúluna frá gosinu í baksýn, eru 
fimm síður lagðar undir umfjöllun 
um gosið í Heimaey. 

Yfirskrift umfjöllunarinnar er 
„Vestmannaeyjar og eldurinn“, en 
Jóhann Gunnar Ólafsson, sem ritar 
greinina, hefur umfjöllun sína á því 
að tala um hvernig mörgum sem 
orðið hafi samgrónir Eyjunum hafi 
þótt Vestmannaeyjar fegursti staður 
á jörðinni. „Þar áttum við okkar 
gleðistundir, æskuástir og sorgar-
stundir. Allar athafnir okkar bundu 
okkur tryggðaböndum við þær og 
þótt örlögin hafi leitt okkur suma 
á aðrar slóðir, hafa tengslin við 
Eyjarnar aldrei rofnað, heldur hafa 
þau styrkzt og eflzt með hverju ári, 
sem liðið hefur.“ Jóhann lét af starfi 
bæjarstjóra í Vestmannaeyjum árið 
1939 en var á þessum tíma kominn 
til Reykjavíkur, þar sem hann fékkst 
við lögmannsstörf og sagnfræði. 

„Það voru okkur öllum harma-
fregnir, sem bárust úr Eyjunum 
aðfaranótt 23. jan. s.l., þegar suð-
austanverð Heimaey sprakk og gos 
upphófst þar með þeim ógnum, 
sem slíkum hamförum eru sam-
fara. Milli vonar og ótta fylgdumst 
við með fregnum úr Eyjum frá því 
gosfregnin barst snemma morguns 
og síðan frá degi til dags, og alltaf 
vonað og beðið að hamförunum 
tæki að linna,“ segir í umfjölluninni. 
Fram kemur að um miðnætti 23. jan-
úar 1973 og raunar nokkru fyrr hafi 
orðið jarðhræringar í Vestmanna-
eyjum. „Eldgos hófst síðan á sjálfri 
Heimaey og við bæjardyrnar, með 
miklum gný, hávaða og sprenging-
um.“

Óvissa um framhaldið
Jóhann Gunnar segir að ljóst hafi 
verið strax á fyrstu klukkustund-
um gossins hvílíkar hamfarir 
stæðu fyrir dyrum og til að forða 

manntjóni hafi Vestmannaeyingar 
ákveðið að yfirgefa Heimaey. „Á 
fyrstu klukkustundum eftir að 
gosið byrjaði, og menn höfðu 
kynnt sér útlitið á gosstöðvunum, 
hafði skipafloti Vestmannaeyinga 
lagt úr höfn með um 4000 manns 
um borð, en íbúar í Vestmanna-
eyjum voru 1. desember 1972 
samkvæmt tölum Þjóðskrár 5278 
manns, 2718 karlmenn og 2555 
konur. Flutti flotinn allt þetta fólk 
til Þorlákshafnar og var þar tekið á 
móti því og það flutt til Reykjavík-
ur og víða um Suðurnes og Suður-
land.“ Lítill hópur hafi orðið eftir 
og beðið átekta. 

Þegar greinin var rituð var enn 
allt í óvissu um framtíð Vest-
mannaeyja. Bent er á hversu mik-
inn þátt fiskiskipafloti Vestmanna-
eyja hafi átt í að færa þjóðarbúinu 
tekjur og frá því greint að þing-
menn Suðurlands hafi borið fram 
á Alþingi þingsályktunartillögu 
um að láta hefja „athugun á stað-
setningu nýrrar hafnar á suður-
strönd landsins á svæðinu frá Dyr-
hólaey og vestur um“ ef svo kynni 
að fara að höfnin í Vestmannaeyj-
um og hafnarstæði þar færi for-
görðum vegna gossins.

„Það er þungt andlegt áfall að 
verða að hverfa út í óvissuna og 
eygja ekkert til miða,“ segir Jó-
hann Gunnar í niðurlagi greinar 
sinnar. „En Vestmannaeyingar 
eru manna bezt undir það búnir 
að sæta áföllum, og þessvegna 
leikur ekki vafi á því að þeir láta 
ekki bugazt, og er það von mín og 
ósk þeim til handa að framtíðin 
verði þeim eins hliðholl eins og 
fortíðin hefur verið.“ 

Öryggismálin höfuðmál
Á þessum árum voru alvarleg slys 
til sjós algengari en nú er, en til 
marks um það er í blaðinu að finna 
upptalningu á sjómönnum sem 
farist höfðu af slysförum frá síð-
ustu útgáfu blaðsins. Tekið er fram 
hverjir þetta voru, hvar þeir voru 
búsettir og hvort þeir voru kvæntir 
eða skildu eftir sig börn. Sjá má á 
fyrirsögn upptalningarinnar hér 
til hliðar að um var að ræða 28 
Íslendinga, fimm Færeyinga og 
einn Dana.

Þegar rýnt er í tölurnar má sjá 
að rúmur helmingur þeirra sem 
taldir eru upp lést þegar bát-
ur þeirra annaðhvort sökk eða 
strandaði í einu tilviki. Um leið er 
sláandi að sjá að sjö mannanna 
drukknuðu í höfn, ýmist hér við 
land eða erlendis, og sex höfðu 
fallið útbyrðis.

Í grein sem Páll Guðmundsson 
skipstjóri skrifar í blaðið bendir 

Hér lítum við í baksýnisspegilinn og gluggum í efni Sjó-
mannadagsblaðsins 1973, fyrir 50 árum. Einn stærsti 
viðburður þess árs, gosið í Heimaey 23. janúar, er eðli-
lega fyrirferðarmikill í blaðinu en einnig er áberandi 
umfjöllun um öryggismál sjómanna og sláandi að sjá að 
34 sjómenn létust milli tölublaða Sjómannadagsblaðsins.

Litið um öxl — Sjómannadagsblaðið fyrir 50 árum:

Vestmannaeyjagosið var  
fyrirferðarmikið í blaðinu

milli vonar og ótta 
fylgdumst við með 
fregnum úr Eyjum frá því 
gosfregnin barst snemma 
morguns og síðan frá degi 
til dags, og alltaf vonað 
og beðið að hamförunum 
tæki að linna.

Forsíða Sjómannadagsblaðsins 1973.

Tíðarandinn 
er um margt 
breyttur frá því 
fyrir fimmtíu 
árum. Þess sér 
meðal annars 
merki í auglýs-
ingum í blaðinu, 
en svona aug-
lýsti Útvegs-
bankinn á sjó-
mannadaginn.



VM Félag vélstjóra og málmtæknimanna  

óskar sjómönnum og fjölskyldum  

þeirra til hamingju með daginn

Sjómenn,  
til hamingju!

S jómannadagur inn  2023

VM Félag vélstjóra og málmtæknimanna

www.vm.is



hann á að öryggismál sjómanna 
hafi alltaf verið eitt af höfuðmál-
um sjómannadagsins. 

Framfaraskref á Íslandi
„Þó mikið hafi áunnizt, sýna þeir 
tíðu sjóskaðar, sem orðið hafa á 
fyrstu mánuðum þessa árs, að 

ekki má slaka á. Hér verður að 
leita orsakanna og taka á málun-
um með festu. Til að svo megi 
verða, þurfa allir að taka höndum 
saman og þar mega sjómenn ekki 
láta sitt eftir liggja,“ skrifar Páll, 
en blessunarlega hefur gríðarmik-
ið áunnist í þessum efnum síðustu 

ár og alvarleg slys á sjó eru nú fá-
tíð miðað við það sem áður var.

Páll nefnir eitt mesta fram-
faraskref þess tíma, sem var 
tilkoma gúmbjörgunarbáta. „Ís-
lendingar munu hafa verið með 
þeim allra fyrstu, sem viður-
kenndu gúmbjörgunarbáta til 

notkunar á skipum og síðan  
fyrirskipuðu notkun þeirra,“  
segir hann og hvetur sjómenn um 
leið til að huga vel að frágangi 
þessara báta og að þannig sé búið 
um hnúta að losa megi þá með 
einu handtaki. Þá fagnar hann 
ábendingum og umræðu um sjálf-

virkan sendibúnað og baujur sem 
sendi neyðarkall þegar þær lenda í 
sjó eða skip hefur sokkið. 

Um leið hvetur hann til þess að 
einnig verði gætt að endurbótum 
og viðhaldi skipa, því sá þáttur 
vegi einna þyngst í að tryggja að 
farkostur og áhöfn skili sér heill 
til hafnar. Um leið talar hann um 
mikilvægi reynslu skipstjórnar-
manna. „Við athugun sjóslysa síð-
ustu 15 árin, er það áberandi, séu 
skipstaparnir skoðaðir sérstak-
lega, hvað oft hafa verið við stjórn 
reynslulitlir menn, í mörgum til-
fellum hefur skipstjórinn verið á 
fyrsta ári í starfi.“ 

Þeir sem áhuga hafa á að glugga 
í fyrri tölublöð Sjómannadags-
blaðsins geta nálgast þau á netinu, 
bæði á vef Sjómannadagsráðs og 
svo á vefnum Timarit.is.

 »  - óká

þróun segir Gunnar að hafi verið 
viðvarandi síðustu 10 til 15 ár. 

Breytingar á vinnuaðstæðum 
sjómanna síðustu ár segir Gunnar 
hins vegar mismunandi eftir skip-
um. Á vinnsluskipum hafi dregið 
mjög úr því að menn séu að burð-
ast með pönnur og kassa því nú 
séu færibönd, stigabönd og annað 
sem færi fiskinn upp í hendurn-
ar á mönnum. „Menn þurfa því 
lítið að vera að teygja sig og færa 
sig eftir fiski.“ Þá séu komin betri 
kerfi varðandi hífingar. „Áður 
voru menn bara með bómuna, en 
núna eru betri græjur við að hífa 
og slaka. Og svo eru náttúrulega 
komnar vélar eins og til dæm-
is beitningavélar sem vinna um 
leið og línan er lögð. Þannig að 
það er alls konar ný tækni komin 
í vinnuna um borð sem líka hef-
ur dregið úr slysahættu. Það eru 
margir hlutir, smáir og stórir sem 
gert hafa hlutina betri.“

Það sem helst teljist til nýbreytni 
núna segir Gunnar að útgerðarfyr-
irtækin hafi verið að ráða til sín ör-
yggisstjóra. „Þeir eru með fókusinn 
á öryggismál dags daglega og að 

hjálpa sjómönnum að halda vöku 
sinni þegar kemur að þessum mál-
um, að daglegu eftirliti sé sinnt og 
að menn haldi öryggisreglur sem 
þeir hafa sett sér. Og þetta er partur 
af öryggisstjórnunarkerfi um borð 
í hverju skipi. Oft er sagt að skip-
stjórinn sé sá sem beri ábyrgðina, 
en öryggisstjórnunarkerfi hjálpar 
til við að dreifa ábyrgðinni á alla 
um borð. Enginn er undanskilinn 
og enginn getur vísað á annan 
þegar kemur að öryggismálum.“

Engu að síður eru áhöld um 
hvernig til hefur tekist við að 
fækka slysum að mati Gunnars. 

„Þarna tekst á betri skráning og 
svo hins vegar að menn sýna meiri 
árvekni og skrá kannski atvik sem 
ekki voru skráð áður. Það er ekki 
víst að það hafi alltaf farið á skýr-
slu þótt einhver hafi klemmt sig 
eða skorið á fingri, en ég held að 
í dag fari það á skýrslu. Svo hefur 
þetta náttúrlega líka með samn-
ingamál sjómanna að gera, en þeir 
hafa mjög ríkan bótarétt og þar af 
leiðandi er mjög mikilvægt að allir 
sinni skráningu mjög vel.“

Gunnar segir klárt mál að núna 
séu sjómenn sinnugri þegar kemur 
að öryggismálum og passi betur 
hver upp á annan en raunin kunni 
að hafa verið áður. „Ef einhver 
ætlar sér að ganga of langt þá er 
einhver annar sem stoppar hann. 
Menn taka þannig ábyrgð hver á 
öðrum. Og mér finnst fræðslan og 
skólastarfið svolítið hafa opnað 

augu manna fyrir þessu. Hérna 
áður fyrr var það þannig að menn 
voru ekkert mikið að skipta sér 
hver af öðrum. En menn eru mikið 
opnari með þetta í dag.“

Þessir hlutir gangi líka svolítið í 
bylgjum því þegar mikill uppgang-
ur var í fiskveiðum og sjósókn þá 
hafi líka verið mikil endurnýjun 
og oft mikið af nýliðum um borð. 

„Með kvótakerfinu og fækkun skipa 
þá minnkar þessi endurnýjun og 
meira um að vanir sjómenn séu 
um borð. En sá tími er að einhverju 
leyti liðinn, en í staðinn erum við 
með miklu betra fræðslukerfi fyrir 
nýliða og öll skip með kerfi um 
hvernig taka skuli á móti nýliðum.“ 
Þá sé heldur ekki litið svo á að þeir 

séu einir nýliðar sem séu að fara 
í fyrsta skipti á sjó, heldur sé litið 
svo á að maður sé nýliði ef hann er 
nýr um borð í viðkomandi skipi. 

Dæmi um áhrif nýliðunar á 
slys segir Gunnar hægt að lesa 
úr tilkynningum um slys á upp-
gangstímanum rétt fyrir hrun, en 
þá hafi gengið erfiðlega að manna 
skip. Þannig megi sjá slysatíðni 
taka stökk árið 2007.  „En eftir 2008 
eru bara orðnir vanir menn á sjó. 
Svo er annað í þessu að smábáta-
útgerð jókst eftir að kvótakerfið var 
sett á.“

Þegar horft er á tölurnar núna 
allra síðustu ár og um leið með í 
huga að slysaskráning sé betri þá 
segist Gunnar  fullyrða að hlutirnir 
færist til betri vegar. „En betur má 
ef duga skal og það hlýtur að vera 
markmið okkar að fækka þessu 
verulega. Við sjáum hver árangur-
inn varð við að fækka banaslysum 
og alvarlegum slysum og þá á al-
veg að vera hægt að fækka hinum 
slysunum verulega. Þar þarf bara 
að koma að þessari nýju hugsun 
að allt skipti máli, smátt og stórt. 
Undanfarin ár hefur líka verið 
vakning í því að skrá það sem kall-
að hefur verið „næstum því slys“, 
því þar sem verður næstum því slys 
getur orðið alvöru slys síðar. Menn 
eru að reyna að fyrirbyggja slysin. 
Og þegar fleiri fyrirtæki eru búin að 
ráða sér öryggisstjóra þá held ég að 
öryggismenningin færist á nýtt og 
betra stig.“  -óká

Sendum íslenskum sjómönnum árnaðaróskir á Sjómannadaginn

Eggjabúið 
Hvammi

Gólf oG  
veGGlist

ReyKjAvíK

Slys tilkynnt hjá  
almannatryggingum 
Ár Slys alls Slys á sjómönnum Hlutfall

1985 1.795 459 25,6%
1986 1.904 503 26,4%
1987 2.177 592 27,2%
1988 2.366 619 26,2%
1989 2.670 631 23,6%
1990 2.874 614 21,4%
1991 3.194 522 16,3%
1992 3.074 511 16,6%
1993 3.303 523 15,8%
1994 2.893 486 16,8%
1995 2.749 459 16,7%
1996 3.010 434 14,4%
1997 3.044 460 15,1%
1998 3.031 378 12,5%
1999 2.991 381 12,7%
2000 3.005 361 12,0%
2001 3.108 344 11,1%
2002 2.401 413 17,2%
2003 2.037 382 18,8%
2004 1.799 309 17,2%
2005 1.782 366 20,5%
2006 1.583 268 16,9%
2007 1.772 425 24,0%
2008 2.160 291 13,5%
2009 1.980 239 12,1%
2010 1.842 279 15,1%
2011 1.934 252 13,0%
2012 2.004 249 12,4%
2013 2.015 230 11,4%
2014 2.157 210 9,7%
2015 2.128 220 10,3%

Heimild: Hagstofa Íslands

 „Áður voru menn bara með bómuna,  
en núna eru betri græjur við að hífa  
og slaka.“

Í rammaumfjöllun eru þeir sjómenn taldir upp sem látist höfðu af slysförum 
frá síðustu útgáfu Sjómannadagsblaðsins.

Jóhann Gunnar Ólafsson, höfundur 
greinarinnar um gosið í Heimaey. 

Traustur félagi
í sjávarútvegi
Skeljungur hefur þjónað sjávarútveginum og smábáta- 
eigendum í tugi ára. Skeljungur óskar sjómönnum og 
fjölskyldum þeirra til hamingju með daginn.

Skeljungur.iS  |  Skútuvogi 1



  Markús hefur  
    siglt um öll    
  heimsins höf

Sumir halda því fram að þeir 
hafi alltaf verið að skoða 
söfn og sjómannakirkjur. 

Ég var ekki svoleiðis, ekki nema 
peningarnir væru búnir,“ segir 
Markús, sem nú verður heiðraður 
á sjómannadeginum í Hafnarfirði 
fyrir farsælan feril.

„Jú, ég hugsaði nú að ef maður 
lifði nógu lengi myndu þeir hengja 
eitthvað á mann – þótt maður 
hafi aldrei gert neitt af viti,“ segir 
Markús spurður hvort hann sé 
ekki stoltur. Sjómannslífið hófst 
þegar hann var aðeins sautján ára 

og elti ári eldri bróður sinn Friðrik 
til Noregs. Síðan hefur hann siglt 
um allan heim og skreytir heimilið 
bæði með íslenska og norska fán-
anum, enda finnst honum hann 
enn hálfnorskur.

„Ég hafði sem barn mikinn 
áhuga á landafræði. Ég man 
þegar ég las um Japan. Það festist 
í kollinum á mér að ég ætti aldrei 
eftir að koma til Japans. Nokkrum 
árum seinna var ég í Japan,“ segir 
Markús og hlær og sagan hefst 
fyrir alvöru.

„Ég ætlaði aldrei að verða sjó-

maður. Ég var atvinnulaus ung-
lingur í kringum 1950. Það var svo 
mikill aumingjaskapur í samfé-
laginu svo að ég fór út til Noregs 
1952. Sautján ára gamall, ungur og 
reiður maður.“ Bróðir hans hafði 
sagt að hann gæti landað starfi 
kæmi hann að vori til, norski flot-
inn væri það stór. 

Komst á norskan tankara
„Ég sigldi með Norðmönnum 
1952–1958 og þá voru samkvæmt 
norska sjómannafélagsblaðinu 
um 60 íslenskir sjómenn í norska 

flotanum. Norðmenn voru þá með 
fjórða stærsta flota veraldar og 
ég hef stundum sagt að þetta hafi 
verið stoltasti og flottasti flotinn,“ 
segir hann. 

„Þetta var mjög gott líf,“ lýsir 
hann og því hvernig hann fékk 
vinnu á 16 þúsund tonna tankara, 
Etnefjell, sem tæpum tveimur ára-
tugum seinna, árið 1968, varð eldi 
að bráð á hafi úti og aðeins þrír af 
30 komust af.

„Við sigldum út um allt. Við vor-
um vestur í Ameríku, austur í Jap-
an og allt þar á milli.“ En sá hann 
þessi lönd eða aðeins hafnirnar? 

„Við sáum bara það sem var næst 
höfninni en stundum voru sjó-
mannakirkjur með skoðunarferð-
ir.“ Lífið hafi orðið miklu skemmti-
legra þegar hann komst á fraktara 
vorið 1953.

„Það verður að vera sjómannssögn í þessu viðtali. Bestu hafnirnar í heiminum í gamla 
daga voru þar sem voru fallegar konur og ódýrt vín,“ segir Markús Alexandersson, sem 
sigldi um öll heimsins höf laus og liðugur á sjötta og sjöunda áratugnum; fyrst á norsk-

um tönkurum og fraktskipum. Hann heldur réttindum sínum við og segist tilbúinn í túr 
þótt orðinn sé 88 ára gamall. „Ég get skaffað læknisvottorð sé þess krafist,“ segir hann.

Ég hafði sem barn mikinn 
áhuga á landafræði.  
Ég man þegar ég las 
um Japan. Það festist í 
kollinum á mér að ég ætti 
aldrei eftir að koma til 
Japans. nokkrum árum 
seinna var ég í Japan.

Togaragengið 
hittist í hverjum 
mánuði
n  „Er ég að tala við draug?“ spyr 
Jón Hjartarson þegar hann hringir 
í gamlan skipsfélaga sinn af Aski á 
áttræðisafmæli hans.

„Ja, þetta er þá lifandi draugur,“  
svarar Markús Alexandersson 
úr bústað á Bifröst. Þeir Jón 
og Markús voru saman á sjó og 
fóru til að mynda saman í fyrsta 
túr með Aski að Nýfundnalandi 
eftir að skipið Júlí fórst með 30 
mönnum. „Toppskip Askur og ég 
komst þarna um borð í gegnum 
Guðmund Ásgeirsson vin minn 
og skólabróður sem stofnaði 
Nesskip.“

Jón vildi að þeir Askarar, þeir 
sem voru á Askinum 1959, hittu-
st. Fjölmennt var í fyrstu en svo 
þynntist hópurinn. „Svo að ég 
stofnaði félagsskap sem heitir 
Tekið í blökkina,“ en blökkin 
hafi horfið með skuttogurunum. 
Hópurinn hittist enn einu sinni til 
tvisvar í mánuði og 15–20 manns í 
einu. Nú eru breyttir tímar. 

„Já, nú þegar skuttogara-
mennirnir koma í félagsskapinn 
gengur ekki að tala um síðutogara 
og ég hef því breytt nafninu í 
Togaragengið og hef nafnið frá 
Hilmari Snorrasyni, skólastjóra 
Slysavarnaskólans.“

Markús Alexandersson hefur lifað ævintýralegu lífi á sjó á tím-
um þegar borgirnar snerust um sjómannslífið en ekki ferða-
mennina. Hann ber nú frá sjómannadeginum heiðursbarm-

merki fyrir farsælan og fjölbreyttan starfsferil sinn á sjó.
 Mynd/Hreinn Magnússon 



TIL HAMINGJU MEÐ  
DAGINN, SJÓMENN!  

Vörurnar frá Knorr einfalda eldamennskuna og  
bragðbæta alla rétti.

Sendum íslenskum sjómönnum 
árnaðaróskir á sjómannadaginn

Saga Markúsar er ævintýra-
leg. Margrét Aðalheiður Friðriks-
dóttir móðir hans var ættuð úr 
Hnífsdal en faðir hans, Alexander 
MacArthur Guðmundsson, fæddur 
í Winnipeg og fékk millinafnið frá 
skoska lækninum sem tók á móti 
honum. Þangað flutti afi hans með 
fjölskylduna aldamótaárið 1900. 

„En afi minn eirði aldrei í 
Winnipeg og flutti heim aftur 
þótt amma vildi það ekki.“ Þau 
fluttu út með einn son og annan 
á leiðinni og eignuðust þar tvo til 
viðbótar áður en leiðin lá aftur 
heim. 

„Afi minn fékkst við ýmislegt í 
Reykjavík en fór svo á Snæfellsnes 
og byggði þar Grund í Kolbeins-
staðahreppi eftir að hafa fengið 
fyrsta nýbýlalánið á Íslandi,“ segir 
Markús. En var amma hans lengi 
ósátt við heimkomuna? „Konur á 
þessum tíma urðu að sætta sig við 
það sem karlarnir gerðu. Þær gera 
það ekki í dag og segja okkur að 
fara til helvítis ef við erum ekki 
þægir.“

Vildi eignast fjölskyldu
Markús er kvæntur Guðrúnu Eygló 
Guðmundsdóttur hjúkrunar-
fræðingi. „Við eigum þrjú börn en 
ég á sex,“ segir hann. „Svo að ég er 
ríkur maður og á 27 afkomendur,“ 
lýsir hann. En á hann þá börn úti 
um allan heim? 

„Nei, ekki svo ég viti,“ segir 
hann og hlær. „Það var þó ein í 
Suður-Afríku sem sagði: Give me a 
blonde baby,“ segir hann og lýsir 
því hvernig því hafi verið hótað að 
þeir færu í fangelsi eða yrðu húð-
strýktir tíu höggum sænguðu þeir 
hjá svörtum konum á aðskilnaðar-
tíma Suður-Afríku á árinu 1958. 

„Við komum þangað með timbur-
farm frá Vancouver í gegnum 
Panamaskurðinn til Höfðaborgar. 
Stýrimaðurinn sagði þegar við 
komum í land að það þyrfti að 
þvo skorsteininn. Við sem fengum 
ekki frí létum ekki sjá okkur í þrjá 
daga sem tók að losa dallinn. Viss-
um að það væri ekki hægt að reka 
okkur. Hvar ættu þeir að fá annan 
mannskap?“ Leiðin lá til Durban í 
sama landi. 

„Við sögðum við stýrimanninn 
að við myndum þvo skorsteininn 
þar,“ segir Markús og hlær. En 
náðu þeir að skoða heiminn á 
þessum ferðum sínum?

„Ólíkt flugfólki koma sjómenn 
alltaf bakdyramegin inn í þjóðfé-
lögin. Við sjáum fátæktina,“ segir 
Markús, sem lýsir því hvernig gert 
hafi verið út á sjómenn í borgum á 

þessum tíma en nú ferðamenn.  
En það eru engin tattú á Markúsi?  

„Nei, ég tók aldrei tattú, hafði 
engan áhuga á því,“ segir Markús. 

„Menn voru að tattúvera sig, einn 
og einn.“

Hann hafi verið heppinn í 
Honolulu á Havaí þegar skipið 
sem hann var á tók olíu og stopp-
aði í nokkra klukkustundir. Hann 
fékk að fara í land. „Ég hafði feng-
ið eyrnabólgu og var sendur til 
læknis. Ég fór með tvær stærstu 
ferðatöskurnar til að kaupa 33 cl 
bjórdósir.“ Inni á barnum hitti 
hann ameríska stúlku og þau 
spjölluðu á meðan barþjóninn 
fyllti töskurnar. Hún vildi hitta 
hann aftur um kvöldið. 

„Kemur þú ekki aftur í kvöld? 
spurði hún og ég sagði: Alveg pott-
þétt. Ég hef oft sagt í gríni: Skyldi 
hún bíða enn?“ 

Tímamót í New York
Markús er á fleygiferð í lífinu, Guð-
rún Eygló að verða áttræð og þau 
á leið til New York af því tilefni. 
Markús lýsir því hvernig þau hafi 
næstum orðið Bandaríkjamenn — 
þó á sitthvorum tíma. Guðrún var 
komin með græna kortið þegar 
þau kynntust árið 1967 og hann 
nýkominn þaðan heim eftir að 
hafa varið árunum 1960–1965 á 
bandarískum bananaskipum  

United Fruit Company með 
heimahöfn í New York en sigldi 
undir fána Hondúras. 

„Hún fór út og starfaði í átta 
mánuði áður en hún kom heim,“ 
segir hann. „Og það var nú eitt-
hvað út af mér, já, já.“ Bróðir 
hans hafði einmitt fengið hann til 
Bandaríkjanna rétt eins og Noregs 
á unglingsárunum. „Þá var hann 
stýrimaður á bananabátunum og 
ég fór út og reiknaði með að verða 
Ameríkani,“ segir hann og lýsir 
líferninu um borð.

„Þetta var lúxuslíf. Okkur var 
þjónað til borðs og fengum steik-
ina eins og við vildum hafa hana, 
sem og eggin; allt voða flott en ég 
sá að yrði ég þarna um borð myndi 
ég ekki eignast neina fjölskyldu. 
Það var svo lítið um frí. Maður yrði 
bara þarna um borð og yrði að 
vera laus og liðugur,“ segir hann 
og lýsir því hvernig landkrabba-
árin hafi ekki lagst vel í sig.

„Ég var með veitingarekstur og 
ísbúð; Ísborgina í Austurstræti,“ 
segir Markús og að hann hafi 
varið átta árum í landi áður en 
sjómannslífið kallaði aftur á hann. 

„Ég var orðinn leiður á þessum 
rekstri. Ætli megi ekki segja að 
það hafi verið kulnun í starfi,“ seg-
ir hann og hvetur fólk til að skipta 
um starf finni það fyrir leiða. „Mér 
flökraði við að fara í vinnuna og 

Markús prófaði að fara í land og var í átta ár með veitingarekstur og ísbúð, 
Ísborgina í Austurstræti, en varð leiður á rekstrinum. Sjómannslífið kallaði 
aftur á hann.  Mynd/Hreinn Magnússon 

Þetta var lúxuslíf. Okkur 
var þjónað til borðs og 
fengum steikina eins og 
við vildum hafa hana, sem 
og eggin; allt voða flott en 
ég sá að yrði ég þarna um 
borð myndi ég ekki eignast 
neina fjölskyldu. Það var 
svo lítið um frí. 

 

Lampar.is
Flúrlampar ehf. - Síðan 1977



Ætlað til almeninngsnota. 
Er tilbúið til notkunar um leið og lok tækis er opnað.

Tungumál tækis er íslenska en hægt að   
velja ensku með einum rofa.

Stuttur viðbragðstími –
getur gefið fyrsta rafstuð innan 10 sekúndna.

Gefur leiðbeiningar um endurlífgun  
og tónmerki fyrir tíðni hjartahnoðs.

Ekki þarf að stoppa hjartahnoð á 
meðan tækið metur ástand hjartans.

Tækið nemur umhverfishljóð og hækkar  
í raddskipun við aukinn umhverfishávaða.

Síðumúli 16 | 108 Reykjavík | Sími 580 3900 | fastus.is

Lifepak CR2
sjálfvirkt hjartastuðtæki

fór þá að hoppa um borð og leysa 
af. Svo ári seinna réði ég mig í fast 
starf.“

Markús varð skipstjóri á dælu-
skipinu Perlunni. „Þá hafði ég 
leyst af um veturinn á fyrsta 
Herjólfi. Ég var því um borð þegar 
fólkið byrjaði að flytjast til baka 
eftir gosið,“ segir hann og hvernig 
hann hafi fengið tækifæri til að 
spjalla við eldra fólk sem hafði 
misst allt og var að koma heim 
aftur í fyrsta sinn eftir þessar nátt-
úruhamfarir. 

„Eftir að hafa talað við þetta fólk 
fór ég að hugsa um rannsókn sem 
ég las í Bretlandi um mestu áföll 
í lífi fólks. Það mesta er dauðsfall 
í fjölskyldunni en það næstmesta 
að vera þvingaður til þess að flytja 
eins og gerðist þarna. Ég hef oft 
hugsað að margt þetta fólk hafi 
dáið fyrir tímann út af þessu áfalli. 
Það væri áhugavert að sjá það 
kannað.“

Markús horfir til baka. Margar 
eftirminnilegar stundir og undur-
samlegt að koma til Asíu; Japan, 
Hong Kong, Filippseyja, Singapúr. 

„Þessi lönd voru paradís sjómanns-
ins fyrir 60–70 árum,“ segir hann. 
Var það veðrið, maturinn? 

„Já, og stelpurnar,“ segir Markús.  
„Og þar var ódýrt. Við lifðum eins 
og grósserar.“ Hann hafi orðið yfir 
sig hrifinn. Drukkið  
menninguna í sig. Listmunir  
í búðargluggunum. Útskorið 
fílabein. „Maður stóð stjarfur 
fyrir utan en átti ekki pening til 

að kaupa,“ segir hann og lýsir því 
hvernig launin hafi verið lág þessi 
fyrstu ár.

„Í Noregi gat maður beðið út-
gerðina að taka vissan hlut og 
leggja inn á banka. Það safnaðist 
saman,“ segir hann og hvernig 
hann hafi unnið í 4–5 klukku-
stundir fyrir dollaranum sem 
dekksdrengur í upphafi sjó-
mannsára sinna.

Hafið eða fjöllin? 
En svo kemur maður alltaf heim. 
Markús lýsir því hvernig afi hans 
hafi sagt þegar hann sá fjöllin 
hverfa á leið sinni til Winnipeg: 

„Ég kem aftur.“ Hann hafi svo mætt 

mótstöðu þegar hann mætti aftur 
og menn upplifað að hann væri 
kominn aftur til að taka af þeim 
vinnu. 

Markús kom einnig aftur. Ekki 
út af fjöllunum, heldur vegna þess 
að hann átti góða foreldra og vini 
sem hann náði að sameina sjó-
mannslífinu. „Þau toguðu í mig.“ 
Og hann heldur í sjómennskuna. 
Sigldi í fyrra um Panamaskurðinn.

„Ég fór með Axel Jónssyni með 
skipið Janus og hét Börkur NK sem 
seldur var til Mexíkó,“ segir hann 
nú á 89. aldursári. Finnur hann 
ekkert fyrir aldrinum?

„Nei, mér finnst ég ekkert vera 
gamall. Er með starfsþrek og allt,“ 
segir hann nú þegar aðeins hefur 
verið tæpt á því helsta á löngum 
starfsferli. „Ef maður er stýrimað-
ur verður maður að geta tekið til 
höndunum. Það er ekkert hægt 
að hafa stýrimann sem getur ekki 
unnið.“ Hann hafi öll réttindi. 

„Og ég fór í Slysavarnaskóla 
sjómanna fyrir tveimur árum. Ég 
er því með réttindi í þrjú ár. Ef 
einhver vill fá mig til að sigla get 
ég skaffað læknisvottorð. Ég flýg í 
gegnum það.“

En er eitthvað sem Markús hefði 
viljað breyta á langri ævi? „Það 
var nú einhvern tímann sagt að líf-
ið væri núna. Það er núna. Ég hef 
náð að lifa því þannig. Hef aldrei 
haft minnstu áhyggjur, aldrei 
nokkurn tímann. Mig hefur alltaf 
klæjað að komast af stað.“ 

 »– gag 

Sendum íslenskum sjómönnum  
árnaðaróskir á Sjómannadaginn

Eggjabúið og 
kjúklingabúið  
Hvammur ehf.

að sjómönnum sé gert erfitt að skrá 
slys. Jónas Þór segir að finna megi 
dæmi um ofangreint. „Skipstjórn-
armenn eru misjafnir eins og þeir 
eru margir. Þess eru því miður 
dæmi að menn hafi fengið neitun 
þegar þeir ætluðu að láta skrá atvik. 
Gjarnan með þeim rökum að það 
sé ekki hægt að standa í því að skrá 
öll tilvik, stór sem smá, sem eiga 
sér stað um borð. Þetta er þó sem 
betur fer undantekning og ég held 
að menn séu alltaf betur að átta 
sig á því hversu mikilvægt þetta 
er, líka skipstjórnarmenn. Skrán-
ingarnar eru til fyrirmyndar hjá 
mörgum útgerðum en því miður 
eru til útgerðir þar sem þessi mál 
eru ekki í eins góðu lagi.“

Þá minnir Jónas Þór  á að skylt 
sé samkvæmt reglum að skrá öll 
atvik í skipsdagbók, eigi síðar en í 
lok vaktar. Þá er einnig skylt sam-
kvæmt lögum að tilkynna öll slys 
til Rannsóknarnefndar sjóslysa og 
til Sjúkratrygginga Íslands. „Ég 
hef bent á það áður að það eru 
kannski um fimm prósent slysa 
tilkynnt til rannsóknarnefndar-
innar. Það er mjög sorgleg staða,“ 

segir Jónas Þór. „Tilgangur rann-
sóknarnefndarinnar er ekki síst 
sá að safna gögnum og byggja 
þannig upp mikilvægan grunn 
sem kann að gera mögulegt að fyr-
irbyggja slys síðar meir.“

Jónas Þór minnir á að það séu 
tryggingarfélögin sem séu bóta-
skyld en ekki útgerðinar. Það ætti 
því ekki að vera feimnismál fyrir 
sjómenn að tilkynna útgerðinni 
um slys og óhöpp sem verða um 
borð. „Þetta er trygging sem bæði 
sjómenn og útgerð greiða fyrir, 
útgerðin þó meira.“ Um leið hafi 
þó heyrst af ástæðum fyrir því að 
einstaka útgerðir kunni að pirrast 
yfir svona hlutum. „Ef það verða 

mörg slys þá hækkar iðgjaldið 
og einhverjar útgerðir eru með 
eigináhættu og sjálfsábyrgð. En 
þetta eru ekki það miklar fjárhæð-
ir að þær valdi því að útgerðirnar 
berjist gegn því að menn nái sínu 
fram, sem þó kemur fyrir. Um 
leið og það er búið að skrá slys í 
skipsdagbók ber útgerðin ábyrgð 
á því að tilkynna það til rann-
sóknarnefndarinnar og til Sjúkra-
trygginga Íslands. Þar er víða 
pottur brotinn því miður. Það 
þarf að skerpa á þessum atriðum 

– bæði gagnvart sjómönnum og 
útgerðum. Ef þetta er í lagi þá er 
búið að komast fyrir helsta vand-
ann.“ -gfv

„Þess vegna er mjög mikilvægt að fyrstu skrefin eftir óhapp séu rétt færð til 
bókar.“

Framtak-Blossi  er orðinn umboðsaðili fyrir 
Volvo penta rafstöðvar og skrúfuvélar á Íslandi

Dvergshöfða 27 - 110 Reykjavík
www.blossi.is - blossi@blossi.is

Sala á Volvo Penta 
varahlutum og 
viðgerðarþjónusta

„í noregi gat maður 
beðið útgerðina að taka 
vissan hlut og leggja inn 
á banka. Það safnaðist 
saman,“ segir hann og 
hvernig hann hafi unnið 
í 4–5 klukkustundir 
fyrir dollaranum sem 
dekksdrengur í upphafi 
sjómannsára sinna.

Vinur við 
sjávarútveginn
Frá árinu 1927 hefur saga Olís verið samofin íslenskum 
sjávarútvegi og þjónustu við skip og útgerðir.
Við ætlum að halda þeirri siglingu áfram. 

B rjóskfiskurinn hámeri, sem 
er af hákarlategund og 
stundum nefnd bera, var 

löngum veidd í miklu magni af 
mörgum Evrópuþjóðum og víðar 
um heim, en þó ekki hér við land 
nema af og til af trillukörlum og 
þá fyrir einum sextíu árum síðan 
enda var þeim bölvanlega við hana. 
Hámerin er sterk og stæðileg og fór 
í línurnar til að ræna ákomnum 
afla á þær en gat þá auðveldlega 
eyðilagt veiðarfærin. Aðallega voru 
það trillukarlar á Tálknafirði og 
Patreksfirði sem veiddu hámer-
ina „við og við“ þegar róið var til 
annarra veiða og að því er virðist 
einkum í þeim tilgangi að bæta 
upp léleg aflabrögð þann daginn. 

Trillukörlum gott búsílag
Þegar veiðarnar voru stundaðar 
var það aðallega frá lokum ágúst 
til októberloka á veiðislóð undan 
Látrabjargi, Blakki og Kópi eftir 
því sem fram kemur í fréttum blað-
anna á þeim tíma. „Ekki er þó farið 
í róðra til þess eingöngu að veiða 
hámeri, heldur er veiddur þorskur 
um leið, svo aflahlutur eftir 8–12 
tíma róður með 3–4 hámerar í bús-
ílag er allgóður,“ segir í Tímanum 3. 
september 1960. Segir enn fremur 
að hver hámeri hafi þá lagt sig á um 
eitt þúsund krónur, sem samsvarar 
til tæplega fjörutíu þúsund króna í 
dag, en hámerin er að jafnaði rúmir 
tveir metrar að lengd og 140–150 kg.

Veiði á hámeri nú bönnuð
Í dag er hámerin skilgreind 
sem ofveidd og veiðar bannað-
ar samkvæmt skuldbindingum 
við ákvæði IUCN- og OSPAR-
samkomulaganna. „Hámerin er 
auðvitað mikill úrvalsfiskur en því 
miður hefur stofninn látið undan 
veiði og því hafa allar beinar veið-
ar verið bannaðar í Evrópu og þar 
með hér við land,“ segir Guðjón 
Már Sigurðsson, sjávarlíffræðing-
ur hjá Hafrannsóknastofnun. Þrátt 
fyrir þetta er hámerin fáanleg 
á mörkuðum þegar hún kemur 
annaðhvort dauð eða sködduð 
í veiðarfæri, aðallega togara, og 
hleypur þá á snærið hjá mörg-
um úrvalskokkum veitingastaða 
landsins, sem taka hámerinni 
fagnandi þegar hún býðst. 

Steikurnar mikið lostæti
„Steikur hámerar eru mikið lost-
æti og satt að segja eru þær að 
mínu mati ekki síðri en steikur 
túnfisksins,“ segir Ragnar Eiríks-
son, yfirmatreiðslumaður og einn 
eigenda veitingastaðarins Brút við 

Pósthússtræti. „Við erum því mjög 
vakandi fyrir hámeri og fáum 
hana af og til frá Fiskikónginum 
og fleiri fisksölum. Við notum 
hvert tækifæri sem gefst til að 
setja hana á matseðil og vorum 
síðast með hana á bóndadaginn 
og það kláraðist allt,“ segir Eirík-
ur, sem telur allt of fáa átta sig á 
gæðum hráefnisins því henni sé 
jafnan hent fyrir borð, dauðri eða 
lifandi. „Það er synd. Það er fullt 
af hámeri við landið þótt aðallega 
sé hún djúpt suður af landinu 
og það er eftirspurn á metnaðar-
fullum veitingastöðum. Ég er að 
vona að okkur áskotnist hámeri í 
síðasta lagi á sjómannadaginn, 4. 
júní, enda væri það alveg tilvalið 
fyrir sjómenn sem kunna að meta 
góðar steikur,“ segir Ragnar.

Eftirspurnin hefur minnkað
Ágúst Tómasson er fisksali í Fisk-
búðinni Trönuhrauni í Hafnarf-
irði, sem rekin hefur verið af sömu 
ættinni frá árslokum 1959. Hann 
kveðst sammála því sem sagt er 
um gæði hámerarinnar. „Þetta er 
herramannsmatur en því miður 
hefur eftirspurnin minnkað. Fólk 
er í dag miklu minna meðvitað um 
gæðin en áður var, enda kannski 
skiljanlegt því hún er svo örsjald-
an á boðstólum. Við vorum oft að 
fá svona tíu stykki á ári en það er 
sjaldnar núna,“ segir Ágúst. Hann 
segir að hráefnið þurfi að seljast 
jafnharðan og það berst vegna þess 
að hámerin sé ekki jafngóð eftir 
að hún hefur verið fryst. „En þetta 
er rosalega gott, kjötið er súrsætt, 
ekki ósvipað áferðar og svínasteik-
ur enda verður það hvítleitt við 
steikinguna og það er mjög gott að 
hafa góða sósu með. Sælkerar sem 
eru vakandi fyrir nýjungum ættu 
tvímælalaust að hafa augun opin 
fyrir hámeri hjá fisksölum og prófa 
hana þegar hún gefst á veitinga-
stöðunum,“ segir Ágúst. 

 »– bv

Segir steikur hámerar ekki 
síðri en steikur túnfisksins 

Michelin-kokkurinn Ragnar Eiríksson á Brút í Póst-
hússtræti segist af og til fá hámeri á borð til sín. Þó að 
veiðar á henni séu bannaðar slæðist hún stundum með 
öðrum afla. Þá hleypur á snærið hjá úrvalskokkum.

Hámeri
n  Hámeri er að jafnaði um eða yfir tveir metrar að lengd og getur vegið 135 kg eða meira samkvæmt heimildum, 
á Vísindavefnum m.a., þar sem Jón Már Halldórsson líffræðingur hefur fjallað um tegundina. Þar segir að hún 
lifi í Norður-Atlantshafi, bæði við Evrópu og Ameríku, en einnig í Suður-Atlantshafi, Suður-Kyrrahafi og Suður-
Indlandshafi og við Ísland aðallega djúpt suður af landinu. „Hámerin er uppsjávar- og úthafsfiskur og heldur sig 
mest allt frá yfirborði og niður á 300–400 m dýpi, en vitað er að hún getur farið niður á allt að 1.300 m dýpi. Hún 
lifir á ýmiss konar litlum og meðalstórum fiskum, bæði uppsjávarfiskum eins og síld og makríl og botnfiskum svo 
sem þorski og flatfiskum. Þá étur hámerin líka ýmiss konar höfuðfætlinga (Cephalopoda), aðallega smokkfiska,“ 
segir Jón Már í umfjöllun sinni.

Ragnar Eiríksson, yfirkokkur á Brút í Pósthússtræti í Reykjavík og meðeigandi að veitingastaðnum, glaðbeittur 
með sínu fólki, því svo vel vildi til að hámeri var á boðstólum þegar ljósmyndara bar að garði.  Mynd/Hreinn Magnússon

Guðjón Már Sigurðsson, sjávarlíffræðingur hjá Hafrannsókna-
stofnun, segir hámeri úrvalsfisk, þó svo að á árum áður hafi  
sumum sjómönnum þótt hún ódráttur. Mynd/Hreinn Magnússon

Ágúst Ómarsson, fisksali í Fiskbúðinni Trönu-
hrauni í Hafnarfirði, tekur undir allt sem sagt 
er um gæði hámerarinnar.   Mynd/Hreinn Magnússon

Hámerarsteik tekin á veitingastaðn-
um Brút, en þar var meðal annars 
boðið upp á lostætið á bóndadaginn 
í febrúar síðastliðnum.
  Mynd/Hreinn Magnússon

Uppstoppuð hámeri á náttúruminjasafninu 
í Perpignan í Frakklandi. Fiskurinn er ekki 
frýnilegur, en sagður bragðgóður. 

Mynd/MuséuM d’Histoire naturelle de PerPignan

Eins og allar götur síðan 1953 er sjómannadeginum 
fagnað í Hafnarfirði í ár með dagskrá við Flens-
borgarhöfn milli eitt og fimm á sjómannadaginn 4. 
júní. Rík hefð er fyrir því að Hafnfirðingar og gestir 
þeirra geri sér ferð til að njóta þess sem höfnin, sem 
bærinn er kenndur við, hefur upp á að bjóða. Fram 
fer hefðbundin dagskrá með fiskasýningu Hafrann-
sóknastofnunar og skemmtisiglingum á hálftíma 

fresti, auk framboðs á margvíslegum leiktækum 
og uppákomum. Hér til hliðar má sjá myndir frá 
sjómannadeginum og mynd frá heiðrun sjómanna í 
fyrra þar sem saman eru komin Karel Karelsson frá 
Sjómannadagsráði, Kristín Jensdóttir, Örn Ólafsson, 
Ólafur F. Ólafsson, Ágústa Kjartansdóttir, Vigfús 
Björgvinsson, Kristín Ósk Kristinsdóttir og Lúðvík 
Geirsson hafnarstjóri. 

Frá hátíðarhöldum
í Hafnarfirði

Brim óskar sjómönnum og fjölskyldum þeirra

Til hamingju með
sjómannadaginn



4. júní 2023

Sjómannadagurinn

Hlökkum til
að sjó ykkur!

hafsjór af skemmtun

Nánar á sjomannadagurinn.is

fróðleikur
fjölskylda

gleði
andlits

koddaslagur 

fjölskylduskemmtun

kraftur 

samvera 

sjóferð 

skrúðganga
björgun á sjó

kraftakeppni 

heiðrum

hátíðarnammi
klifur

föndur
lúðrasveit

sölubásar

sjómenn tónlist

sigling

línubrú

málningfurðufiskar

Fjölbreytt dagskrá allan daginn!
Stóra sviðið Brim: Litla sviðið Grandagarði: Alls konar skemmtilegt á svæðinu:
13:00        Jón Jónsson kynnir hátíðina
13:30         Gugusar
13:50         Jón Jónsson
14:00        BMX brós
14:30         Jón Jónsson
14:40        Daniil 
15:00        Harmonikkur 
15:30         Jón Jónsson
15:35         GDRN
16:00        GDRN og Jón Jónsson

13:00         Begga og Mikki kynna hátíðina
13:15          Tónafljóð 
13:45         Begga og Mikki
13:50         Lalli töframaður 
14:10         Begga og Mikki 
14:30         Björgun á sjó
15:00        Koddaslagur
15:30         Jón Arnór og Baldur
16:00        Begga og Mikki

Bryggjusprell
Furðufiskasýning
Útileikir
Línubrú
Föndur í Svaninum hjá Brim
Fiskisúpusmakk hjá Brim
Björgunarbátur til sýnis
Vöfflusala í Sæbjörginni
og margt, margt fleira

Sigling með varðskipinu Freyju 

Skrúðganga frá Hörpu kl. 12:30
Andlitsmálning

Minningaröldur

Heiðrun sjómanna í Hörpu kl. 14:00
Kajakklúbburinn 

Smíðaðu þinn eigin bát 

Á þremur stöðum milli 13:00 og 16:00

Reglulegar siglingar milli 11:00 og 16:00

Í Fossvogskirkjugarði kl. 10:00 

við Sjóminjasafnið kl. 14:00

hjá Sjávarklasanum

14

JÓN JÓNSSON

LITLA SVIÐIÐ

VARÐSKIPIÐ FREYJA

SKEMMTANASTJÓRI

Myndlistasýning

Koddaslagur

Frisbígolf

keppni

Björgunarbátur

Furðufiskar
til sýnis

Klifur

Fiskisúpa

samvera

Sigling með 
varðskipinu Freyju

STÓRA SVIÐIÐ



4. júní 2023

Sjómannadagurinn

Hlökkum til
að sjó ykkur!

hafsjór af skemmtun

Nánar á sjomannadagurinn.is

fróðleikur
fjölskylda

gleði
andlits

koddaslagur 

fjölskylduskemmtun

kraftur 

samvera 

sjóferð 

skrúðganga
björgun á sjó

kraftakeppni 

heiðrum

hátíðarnammi
klifur

föndur
lúðrasveit

sölubásar

sjómenn tónlist

sigling

línubrú

málningfurðufiskar

Fjölbreytt dagskrá allan daginn!
Stóra sviðið Brim: Litla sviðið Grandagarði: Alls konar skemmtilegt á svæðinu:
13:00        Jón Jónsson kynnir hátíðina
13:30         Gugusar
13:50         Jón Jónsson
14:00        BMX brós
14:30         Jón Jónsson
14:40        Daniil 
15:00        Harmonikkur 
15:30         Jón Jónsson
15:35         GDRN
16:00        GDRN og Jón Jónsson

13:00         Begga og Mikki kynna hátíðina
13:15          Tónafljóð 
13:45         Begga og Mikki
13:50         Lalli töframaður 
14:10         Begga og Mikki 
14:30         Björgun á sjó
15:00        Koddaslagur
15:30         Jón Arnór og Baldur
16:00        Begga og Mikki

Bryggjusprell
Furðufiskasýning
Útileikir
Línubrú
Föndur í Svaninum hjá Brim
Fiskisúpusmakk hjá Brim
Björgunarbátur til sýnis
Vöfflusala í Sæbjörginni
og margt, margt fleira

Sigling með varðskipinu Freyju 

Skrúðganga frá Hörpu kl. 12:30
Andlitsmálning

Minningaröldur

Heiðrun sjómanna í Hörpu kl. 14:00
Kajakklúbburinn 

Smíðaðu þinn eigin bát 

Á þremur stöðum milli 13:00 og 16:00

Reglulegar siglingar milli 11:00 og 16:00

Í Fossvogskirkjugarði kl. 10:00 

við Sjóminjasafnið kl. 14:00

hjá Sjávarklasanum

14

JÓN JÓNSSON

LITLA SVIÐIÐ

VARÐSKIPIÐ FREYJA

SKEMMTANASTJÓRI

Myndlistasýning

Koddaslagur

Frisbígolf

keppni

Björgunarbátur

Furðufiskar
til sýnis

Klifur

Fiskisúpa

samvera

Sigling með 
varðskipinu Freyju

STÓRA SVIÐIÐ



Viðarvörn og pallaolía

1. 2. 3. 4.

Eftir að viðurinn er orðinn þurr, er 
hægt að bera á Jotun Treolje eða 
Jotun Trebitt pallaolíu á pallinn.

Spúlið svo af með hreinu  
vatni  og látið pallinn þorna.

Skrúbbið svo létt yfir þannig að 
efnið dreifist vel. Látið liggja á í 15- 
20 mín. Gætið að væta flötinn með 
vatni á meðan svo efnið þorni ekki.

Vætið fyrst flötinn með köldu 
vatni. Berið Jotun Trebitt 
pallahreinsi óþynntan með  
rúllu eða pensli á flötinn.

Pallurinn eins og nýr



L engi hefur verið tekist á um 
kjör sjómanna og deiluefn-
in verið margvísleg, þar á 

meðal með hvaða hætti sjómenn 
eigi að fá greidd laun. Laun ís-
lenskra sjómanna hafa lengst af 
byggst á svokölluðu hlutaskipta-
kerfi. Hlutaskiptin eru samning-
ur á milli sjómanna og útgerðar 
og byggist á því að sjómenn fái 
ákveðna hlutdeild í aflaverð-
mætinu. 

Hluturinn er breytilegur eftir 
tegund afla og stærðar eða tegund-
ar skipsins. Tekjur sjómanna og 
útgerða haldast í hendur; ef veiðin 
er mikil og gott verð fæst fyrir 
fiskinn hækka laun sjómanna en 
lækka að sama skapi ef illa gengur 

og fiskverð lækkar. Skiptaverðmæti 
getur aldrei farið yfir 80 prósent né 
undir 70 prósent. Tekið er mið af 
því hvort heimsmarkaðsverð á olíu 
hækkar eða lækkar. Sjómenn eru 
eina starfsstéttin á Íslandi sem fær 
laun sín greidd með þessum hætti. 

Saga hlutaskiptanna
Hugmyndin um hlutaskipti hefur 
verið þekkt í íslenskum sjávarút-
vegi um aldir. Fyrst er getið um 
aflaskipti í Fóstbræðrasögu, sem 
er talin vera rituð á 13. öld. Þar 
kemur fram að hluturinn skiptist í 
fjóra staði – einn fór til fiskimanns, 
annar fyrir skip, þriðji fyrir öngul 
og sá fjórði fyrir vað. Auk þess voru 
þekktir hásetahlutur og formanns-

hlutur ásamt skipshlut, veiðar-
færahlut og beituhlut. Aflaskipti 
voru mismunandi á milli verstöðva 
og launakjör sjómanna því ólík eft-
ir landsfjórðungum.  Í Vestmanna-

eyjum voru skiptin ólík því sem 
tíðkaðist annars staðar á landinu, 
þar var lengi eingöngu konungsút-
gerð á vetrarvertíð. Í flestum lands-
hlutum fóru skiptin fram á skipti-

fjöru og formaður sá oftast um 
skiptin. Skipt var í köst eða hluti og 
skipt var eftir ákveðnum skipta-
reglum, sem voru mismunandi eftir 
landshlutum. 

Sjómenn ein starfsstétta á Íslandi  
með hlutaskiptafyrirkomulag 

• Hlutaskipti við útreikning á kjörum sjómanna hafa 
verið þekkt í íslenskum sjávarútvegi um aldir • Fyrsti 
vísir að greiðslu fastra launa til sjómanna kom í kring-
um aldamótin 1800 • Erfiðlega hefur gengið að semja 
um kaup og kjör síðustu áratugi

hfj.is/sjomannadagur
Sjá dagskrá:

Við fögnum Sjómannadegi með hátíðarhöldum á höfninni sem Hafnarfjörður er 

kenndur við. Skemmtidagskrá við Flensborgarhöfn, fiskasýning á Háabakka, 

björgunarleiktæki, kappróður, handverk og hönnun, vinalegir veitingastaðir og kósí 

kaffihús í hjarta Hafnarfjarðar. Gleðilegan Sjómannadag!

Sjómannadagurinn
4. júní í Hafnarfirði

Nokkrir sjómenn við hafnargarðinn í Reykjavík á sjómannadaginn 1959.  Mynd/úr safni sjóMannadagsrÁðs



Hér má sjá áttæring lenda í Grindavík og háseta bera veiðarfæri í land einhvern tímann upp úr 1920. Þá var algengt að sjómenn fengju greidd föst laun, þó að hlutaskipti tíðkuðust líka.  
 Mynd/ljósMyndasafn rVk.-einar einarsson

  Síðasti kjarasamningur sjómanna rann 
út í lok árs 2019 og hafa samningar enn 
ekki tekist. Í febrúar á þessu ári undirrit-
uðu Samtök fyrirtækja í sjávarútvegi og 
Sjómannasamband Íslands nýjan kjara-
samning en í mars var hann kolfelldur með 
rúmlega 67 prósentum atkvæða. Helstu 
breytingar í nýja samningum fólu í sér 
hærri greiðslur í lífeyrissjóð og hækkun á 
kauptryggingu í samræmi við samninga á 
almennum vinnumarkaði.

Valmundur Valmundsson, formaður 
Sjómannasambandsins, segist ekki átta sig 
fyllilega á því hvers vegna svo margir felldu 
samninginn. Hann hafi talið sig vera með 
góðan samning í höndunum. 

„Í raun og veru vorum við að hækka laun 
sjómanna. Við getum sagt að ef menn 
hefðu valið að fara lífeyrisleiðina er launa-
hækkunin um rúmlega tvö prósent, þó 
að hún komi í formi lífeyris seinna meir á 
lífsleiðinni. Þú gast valið um það eða að 
hækka launin um 0,7 prósent. Við vorum að 
tryggja mönnum að þeir héldu sama launa-
hlutfalli út samningstímabilið. Og af því að 
við fengum þetta í gegn með lífeyrissjóð-
inn, sem er í raun og veru launahækkun 
báðar leiðirnar sem þú ferð, gátum við selt 
útgerðarmönnum þetta með svona  
löngum samningi,” segir Valmundur.  
En hann skynjaði að sumir væru hræddir 
við samningslengdina.

Gerðardómur bættist við
„Kannski skiljanlega, en líka ekki. Þegar 
við hittum menn og útskýrum að við séum 
að festa hlutfallið sem þeir hafa af tekjum 
útgerðar til 10 ára, þá skilja þeir það. Svo er 
líka grein þarna sem við settum inn til að 
tryggja okkur fyrir því ef það kemur eitt-
hvað nýtt. Þá höfum við eitthvað um það 
að segja. Ef við ætlum til dæmis að fara að 
veiða túnfisk, sem gengur inn í lögsöguna og 
kvóti er til staðar, megum við veiða hann en 
erum ekki með neina samninga um veiðina.“ 
Settur hafi verið varnagli um að semja yrði 
sérstaklega um nýjar veiðar, eða kalla til 
þriðja aðila til að skera úr vandanum. Hann 
á bágt með að skilja tortryggni sem fram 
kom vegna þessa þáttar. „Við fórum fram á 
þessar breytingar. Greining er búin að vera 
tuttugu ár í samningum, við töldum okkur 
bara vera að styrkja hana. Gerðardómurinn 
er það eina sem bættist við.“

Óvægin umræða á samfélagsmiðlum
Valmundur segir jafnframt að samfélags-
miðlar virðist hafa haft talsverð áhrif á 
ákvörðunartöku sjómanna í kosningunum. 

„Við erum ekkert óvanir því að það séu felld-
ir á okkur samningar.“ Núna hafi þó farið í 
gang afar óvægin umræða, fyrst og fremst á 
samfélagsmiðlum. 

„Það var alveg sama hvar maður fór inn og 
reyndi að leiðrétta. Manni var manni bara 
hent út og blokkaður og öllu sem við settum 
inn var eytt.“ Hann segir samninginn hafa 
verið kynntan um land allt og alls staðar 
verið vel tekið. „Menn skildu hvað við vor-
um að gera. Ætli við höfum ekki talað við á 
bilinu 300 til 400 sjómenn, það fór bara eitt-
hvað í gang. Menn kynntu sér ekki inntak 
samningsins eða mættu á fundi. Það var 
náttúrlega algjörlega óþolandi.“ 

Óvissa um framhaldið 
Valmundur segir næstu skref ekki augljós 
og ekkert gerist fyrr en í fyrsta lagi eftir 

sumarið. Sú staðreynd að skipstjórar og 
stýrimenn hafi samþykkt samninginn hafi 
mikil áhrif á framhaldið. 

„Við erum svolítið bundnir af því að 
þeir hafi samþykkt,“ segir hann og telur 
hæpið að útgerðin verði til tals um miklar 
breytingar frá þeim samningi. „Við feng-
um lífeyrissjóðinn fyrir tíu ára samning, 
þannig að ef við ætlum að stytta samnings-
tímann er bara spurning hvað menn vilja 
setja á móti. Þetta er svolítið reiptog núna.“ 
Hann telur sjómenn nú vera á því að bíða 
og sjá hvernig samningurinn reynist hjá 
skipstjórnarmönnum. „Menn eru ekki til-
búnir í átök. Það verður erfitt að koma þessu 
saman núna, örugglega erfiðara en oft áður. 
En verkefnið liggur fyrir og við verðum bara 
að vinna úr því.“

Kjaradeila sjómanna og útgerðar enn í hnút

Valmundur Valmundsson er formaður 
Sjómannasambands Íslands. Honum kom á 
óvart að sjómenn skyldu fella kjarasamning 
þann sem gerður var í byrjun árs. 
 Mynd/Hreinn Magnússon

Í skipadómi frá 1564 voru skips-
hlutir tveir af ýsu, flyðru, skötu, 
karfa o.fl. bæði á meðan á vertíð 
stóð og utan hennar en af þorski 
utan vertíðar. Á 17. öld var svo far-
ið að greiða sjómönnum svokallað-
an útróðrarhlut til viðbótar vegna 
þess hversu illa gekk að fá menn 
til útróðrar en þessi kaupauki var 
síðan bannaður með lögum árið 
1653. 

Í kringum 1800 var fyrsti vís-
ir að því að sjómenn færu að fá 
borgað fast kaup og undir lok 
19. aldar, þegar færri sóttu í sjó-
mennsku, þilskipum fækkaði og 
árabátaútgerð jókst, varð það 
algengt fyrirkomulag. Hlutaskipti 
í einhverri mynd tíðkuðust þó allt 
þar til togararnir komu til sögunn-
ar og togarasjómenn fóru á fast 
kaup ásamt lifrarkaupi. Á fjórða 
áratug síðustu aldar var hluta-
skiptakerfið svo tekið upp að nýju 
þegar togararnir fóru að stækka, 
vélar komu í togarana og farið var 
að gera meira út á síld. Þá fengu 
sjómenn föst laun auk aflahlutar 
og aflaverðlauna. Það þótti mikil 
kjarabót, þar sem sjómenn höfðu 
lengi ekki fengið neinn hlut af afla-
verðmæti, sama hvernig fiskaðist. 
Það kerfi var lagt af á tíunda ára-
tugnum og við tók það hlutaskipta-
kerfi sem við þekkjum í dag.

Sjómenn samningslausir í tíu ár
Miklar kjaradeilur hafa átt sér stað 
síðustu áratugi og deilumálin ver-
ið margvísleg á milli sjómanna og 
útgerða. Helstu ágreiningsefnin 
hafa verið tengd kostnaðarhlut-
deild beggja aðila, olíuverðsvið-
miði og verðmyndun. Einnig 
hafa atriði eins og nýsmíðaálag, 
sjómannaafsláttur, kauptrygging, 
orlofsréttindi og lífeyrismál vegið 
þungt í deilum milli útgerða og 
sjómanna. 

Sjómenn voru samningslaus-
ir í 10 ár fyrir undirritun síðasta 
samnings og árið 2016 fóru þeir í 
lengsta sjómannaverkfall sögunn-
ar, sem varði í 10 vikur. Sjómenn 
sömdu loks við útgerðir í febrúar 
árið 2017 en þá var orðið ljóst 
að lög yrðu sett á verkfallið ef 
samningar næðust ekki. Sjávarút-
vegurinn hefur oftar fengið á sig 
lög vegna kjaradeilna en nokkur 
önnur atvinnugrein, eða fjórtán 
sinnum síðan árið 1938.

 »  - rg

J á, ég var yfirstýrimaður á 
togaranum Baldri, sem lenti í 
miklum árekstrum í þorska- 

      stríðunum,“ segir Hálfdan hæg-
látur. „Við skárum upp síðuna á 
einu herskipanna og lentum á vín-
bar þess. Mikið af innréttingum og 
húsgögnum flaut út um gatið, sem 
og mynd af Filippusi prins,“ lýsir 
hann einni orustunni myndrænt. 

„Það var reyndar málverk af hon-
um.“ Breskir fjölmiðlar hafi greint 
frá: „Já, undir fyrirsögninni Prince 
Philip lost in action.“

Hálfdan lýsir því að það hafi 
þótt mikið afrek að reka breska 
skipið heim, en það var vart í 
haffæru ástandi eftir áreksturinn. 

„Þetta voru vel vopnuð herskip og 
hefði þeim verið beitt hefði ekki 
verið spurt að leikslokum,“ lýsir 
hann þessum pólitísku rimmum 
við Breta um fiskveiðiréttindi 
við Íslandsstrendur sem stóðu 
til ársins 1976. Spenna hafi ein-
kennt mannskapinn. „Já, hún fór 

misjafnlega í menn.“ Hann beinir 
strax málinu frá tilfinningum að 
skrokk skipsins. „Við fundum að 
Baldur hafði ýmislegt umfram 
hin varðskipin þegar við höfðum 
lært á hann. Hann var lipur, mjög 
sterkur og hægt að nota í margt.“

Í fótspor föðurins
Mörg ævintýri einkenna langan 
og farsælan starfsferil Hálfdans. 
Hann vermdi stoltur formannsstól 
Sjómannadagsráðs í fimm ár eftir 
áratuga setu í stjórn, allt frá 1993. 
Þar sat einnig faðir hans Henry 
Alexander Hálfdanarson, einn 
stofnenda og formaður til ársins 
1961 í 23 ár. Sjómennskan hafi ver-
ið innrætt frá blautu barnsbeini í 
sex systkina hópnum. 

„Við bræðurnir byrjuðum allir 
á síðutogurum því pabbi taldi að 
það yrði enginn að manni nema 
að fara á síðutogara. Svoleiðis var 
það bara,“ segir hann þar sem 
við sitjum við langt fundarborð 
í fundarherbergi inn af matsal 
Hrafnistu í Laugarási, húsi sem 
faðir hans barðist fyrir að byggja á 
fjórða áratugnum. 

„Og fyrst var flutt inn í það árið 
1957,“ segir Hálfdan og segir frá 
því hvernig safnað hafi verið fyrir 
húsinu í kappi við verðbólguna. 
Faðir hans og félagar í Sjómanna-

dagsráði hafi verið stórhuga og 
náð farsælum árangri. „Svona 
menn eru því miður ekki margir til 
í dag,“ segir Hálfdan og hlær góð-
látlega. „Þeir reistu þetta hús sem 
þá var það stærsta í Reykjavík.“ 

Innflutningshöft töfðu 
bygginguna en þeir nutu sér-
stakrar vináttu Ólafs Thors 
forsætisráðherra. „Þeir leituðu 
til hans um leyfi til að reka happ-
drætti og hann gekk í málið og 
keyrði í gegn í báðum deildum Al-
þingis á einum degi.“ Happdrætti 
DAS hefur dafnað síðan. „Það 
var dregið um ameríska lúxus-
bíla sem ekki voru fluttir inn á 
þeim tíma og Ólafur gaf leyfi fyr-
ir,“ segir Hálfdan. Bátar, hestar 
og trillur voru meðal vinninga 
og menn leituðu allra leiða til að 
safna fyrir Hrafnistu. 

„Þetta gekk ekki allt átakalaust 
enda umsvifin mikill.“ Hann lýsir 
dýragarði sem þeir komu á fót í 
Örfirisey. „Það muna ekki margir 

Reykvíkingar eftir honum lengur 
en þar voru ísbirnir, selir, apar og 
alls konar kvikindi. Fleiri muna 
líklegast eftir vinsælum kabar-
ettsýningum í Austurbæjarbíói í 
allmörg ár. Þetta skilaði umtals-
verðum hagnaði í kassann og sjó-
menn og útgerðarfyrirtæki hétu á 
starfsemina.“ 

Með ullarvettlinga í stríði
Hálfdan byrjaði hjá Eimskipafé-
laginu sem messastrákur milli 
bekkja í gagnfræðaskóla árið 
1959, þá 15 ára. Hann fór svo að 
loknu gagnfræðaprófi á togara og 
nokkrum mánuðum síðar á varð-
skip. „Ég var sextán ára þegar ég 
kom til Gæslunnar,“ lýsir hann. 

„Bræður mínir Henry og Har-
aldur voru á Hvalfelli og ég á 
Mars, togurum frá Reykjavík. 
Yngsti bróðir minn Þorsteinn var 
á Júpíter, sem var síðasti togarinn 
sem Tryggvi Ófeigsson átti hér 
í Reykjavík.“ Henry faðir hans 
hafi sjálfur verið loftskeytamað-
ur í tvo áratugi, meðal annars á 
Hannesi ráðherra sem strandaði  
á Músaskeri undan Kjalarnes- 
töngum. „Þá fór hann ekki á 
togara meira, en var stríðsárin 
á Súðinni, gömlu strandferða-
skipi í eigu Skipaútgerðar ríkisins, 
þangað til hann fór í land.“ Kom-
um að því síðar.

Þrjár lotur í þorskastríðunum og 
Hálfdan lýsir því þegar þeir voru 
á Hornbanka í þeirri annarri á ár-
unum 1972–1973. „Þar var fullt af 
togurum og við á Alberti. Hann var 
ekki mikið gangskip. Við stoppuð-
um og létum reka innan um þessi 
bresku skip til að reyna að halda 
þeim frá veiðum. Þá kom risastór 

dráttarbátur, Statesman eða  
Lloydsman en ég man ekki hvor 
var, og lagðist upp að okkur. Karl-
arnir langt fyrir ofan okkur og 
horfðu niður á okkur. Svo settu 
þeir af stað og slógu afturendanum 
utan í hjá okkur. Þeir höfðu alla 
yfirburði þar og hefðu getað sökkt 
okkur með einu skoti.“

Bresku herskipin voru vel 
vopnum búin og menn gallaðir 
upp eins og á eldflaugaskotpöll-
um. „Okkur leist ekkert á þetta en 
ég var með duglegum skipstjóra, 
Höskuldi Skarphéðinssyni, sem 
var mikill þjóðernissinni og setti 
alltaf upp ullarlopavettlinga þegar 
hasarinn, sem stóð oft í nokkrar 
klukkustundir, byrjaði. Hann var 
í glugganum í brúnni með þessa 
vettlinga,“ segir Hálfdan og hlær. 
En þarna var hann í lífshættu? 

„Já, þetta var svolítill hasar á 
köflum,“ viðurkennir hann. „En 
menn reyndu að hafa öryggi skip-
anna í fullkomnu lagi og fólk var 
þjálfað yrðu árekstrar,“ lýsir hann.

„Toggálgarnir og lunningarnar 
voru keyrð af okkur. Skipið var 
rosalega skemmt en gert var við 
það að loknum átökum og það 
varð hafrannsóknaskip.“

En hvernig var að fá svona högg 
á skipið? „Maður þurfti að halda 
sér,“ lýsir hann. „En mest voru 
átökin þegar við rifum upp síð-
una á freigátunni HMS Diomede. 
Hnykkur kom á skipið þegar hvert 
stálbandið slitnaði af öðru. Það 
er ógleymanlegt.“ Bretarnir hafi 
ekki hafa þorað að nota vopn.  

„Þá var varnarliðið hérna og  
búið að segja þeim að staða  
herstöðvarinnar í Keflavík lægi 
undir við harðnandi átök.“ 

Hálfdan Henrysson á áhugaverðan starfsferil að baki. 
Hann hefur skorið trossur úr skrúfum skipa og verið  
sprengjusérfræðingur Gæslunnar eftir veru hjá bæði 
danska og bandaríska hernum. Þá barðist hann í þorska-
stríðunum. Hálfdan settist í Sjómannadagsráð árið 1993  
og var formaður þess á árunum 2017–2021 og fetaði þar í 
fótspor föður síns.

Hálfdan Henrysson var í 26 ár á sjó.  
Hann barðist meðal annars í þorska-

stríðunum. Hálfdan fetaði í fótspor föður 
síns Henrys Alexanders Hálfdanarsonar, 
eins stofnenda og formanns Sjómanna-

dagsráðs, og varð einnig formaður þess. 
 Mynd/Hreinn Magnússon

Hálfdan kafaði, 
sprengdi og tók þátt 
í þorskastríðunum

Þótt þessir síðutogarar 
hafi ekki verið nema tíu 
ára gamlir þegar ég var að 
feta mín fyrstu skref var 
þar lítil eða engin aðstaða 
til baða. Fara þurfti út til 
að komast frá lúkörum 
aftur í borðsali.

Minnisvarðinn glæsilegi
Þótt Henry faðir Hálfdans hafi lagt 
mikla áherslu á sjómennskuna var 
hann kominn í land þegar Hálf-
dan fæddist. Honum var umhugað 
um sjómenn og tók við sem fram-
kvæmdastjóri Slysavarnafélags 
Íslands. 

„Um miðjan fjórða áratuginn 
byrjaði hann að vinna að stofnun 
sjómannadagsins.“ Hann hafi sem 
formaður Félags íslenskra loft-
skeytamanna beitt áhrifum sínum 
til að koma á degi til að minnast 
þeirra sem höfðu farist við sjó-
mannsstörf og fengið fjölmörg sjó-
mannafélögin í lið með sér. Dagur-
inn hafi allt frá fyrstu tíð, árið 1938, 
notið mikilla vinsælda. 

„Þetta var mesti hátíðisdagurinn 
á árinu,“ lýsir Hálfdan. „Og það 
fór aldrei á milli mála hvenær sjó-
mannadagurinn var því þá vorum 
við öll systkinin send út að selja 
merki og blöð og taka þátt í degin-
um.“ Fyrst hafi sjómennirnir barist 
fyrir minnisvarða um sjómenn en 
svo hafi hugmyndin þróast í að 
reisa hvíldarheimili fyrir aldraða 
sjómenn. „Varla verður minnis-
varðinn glæsilegri.“

Sjómannsræturnar eru djúpar 
þótt Hálfdan sjálfur hafi ekki 
orðið fiskimaður. „Mamma átti tíu 
systkini, þar af sjö bræður sem 
allir voru til sjós. Okkur var haldið 
vel við efnið,“ segir hann og að að-
búnaðurinn á togurum hafi orðið 
til þess að varðskip og farskip hafi 
orðið fyrir valinu. 

„Þótt þessir síðutogarar hafi ekki 
verið nema tíu ára gamlir þegar 
ég var að feta mín fyrstu skref 
var þar lítil eða engin aðstaða til 
baða. Fara þurfti út til að komast 
frá lúkörum aftur í borðsali. Þetta 
voru blaut skip og oft þurfti að 
sæta lagi til að fara í matinn.“ 

Um haustið 1960 steig hann um 
borð í varðskipið Óðin, sem komið 
glænýr á miðin þá um vorið, og var 
á því skipi í nokkur ár. Þá færðist 
hann í það hlutverk að verða bíl-
stjóri hjá Landhelgisgæslunni um 
skeið; sótti meðal annars áhöfn 
gæsluflugvélarinnar fyrir flugferð-
ir sem oft voru farnar að næturlagi.

„Ég varð þá jafnframt sendill hjá 
Pétri Sigurðssyni, forstjóra Gæsl-
unnar, og bílstjóri á Volkswagen 
rúgbrauði. Því fylgdi bílstjórahúfa 
sem ég setti aldrei upp,“ segir 
hann og hlær. Það hafi komið sér 
vel að þekkja Pétur þegar hann 
gegndi til að mynda fyrstu stýri-
mannsstöðunni á varðskipinu Ægi 
1, eða Ægi gamla, sem hafi verið 
leigður Hafrannsóknastofnun árið 
1966 í síldarleit.

„Ég þekkti leiguprógrammið og 
vissi að skipið átti að vera í landi 
29. maí 1966. Svo bólaði ekkert á 
skipinu en við konan mín Edda 
Þorvarðardóttir stefndum að 
brúðkaupi í þessari fyrirhuguðu 
inniveru. Allt var klárt en enginn 
brúðgumi. Hún hringdi í Pétur og 
spurði hvenær Ægir yrði í landi. 

„Hvað kemur þér það við?“ segir 
Pétur. Hún svarar: „Ég ætla að gifta 
mig.“ Hann svarar: „Við sjáum til.““ 
Skipið sigldi síðan inn átta um 
morguninn umsaminn dag. 

„Ég komst til rakarans, búinn 
að vera mánuð úti á sjó, og Óskar 
Þorláksson gifti okkur í Dómkirkj-
unni samdægurs.“ Ekkert mátti 
gefa upp um ferðir skipsins fyrir 

fram og varðskipin fóru með leynd. 
„Samskiptin við varðskipin voru 
á dulmáli og engin við áhöfnina. 
Við fengum ekkert að tala heim.“

En hvað finnst Hálfdani þá um 
stöðu Landhelgisgæslunnar í dag? 

„Ægir og Týr sem ég var lengi á og 
leysti af sem skipherra voru gang-
skip, dugleg skip. Mér finnst að 
varðskip megi ekki ganga minna 
en 20 sjómílur ef það á að vera til-
búið að fara á slysstað.“ Þá finnist 
honum fyrir neðan allar hellur 
að flugvél sem keypt hafi verið til 
björgunar- og gæslustarfa hér við 
land sé leigð úr landi. 

„Það er ekkert vit í því og átti 
aldrei að gerast.“ Mikill kostn-
aður fari í að reka þyrluflota sem 
varnarliðið hafi áður gert. „Ég 
hefði viljað sjá öðruvísi, öflugri 
skipaflota sem sinnir grunnslóð 
eins og var áður.“ Búnaðurinn sé 
ekki í takti við hlutverkið. 

Átakanleg reynsla
Starfsferill Hálfdans er sannarlega 
óvanalegur og við beinum athygl-
inni að tímanum þegar Hálfdan 
var kafari hjá Gæslunni. Þótt 
aðalvinnan hafi verið að skera úr 
skrúfum skipa komu átakanlegri 
verk inni á milli.

„Fyrsta starfið mitt sem kafara 
var ásamt öðrum að leita að lík-
um fjögurra sjómanna sem höfðu 
drukknað við Stokkseyri. Þeir 
voru að fara út í bátana sem lágu 
á legunni í slæmu veðri og báti 
þeirra hvolfdi.“ Hálfdan segir lítið 
hafa verið hugsað um sálgæslu á 
þessum árum. „Sálræn kennsla 
var engin. Alls ekki eftir svona 
atburði.“ Hann hafi ekki setið með 
þetta áfall í sálinni enda þaulvan-
ur allt frá æsku. 

„Við systir mín vorum í koju í 
hjónaherberginu á Brávallagötu 
4 þegar pabbi var forstjóri 
Slysavarnafélagsins. Hann tók 
símann upp á næturnar, nánast 
hverja einustu nótt,“ segir hann 
og hvernig þeir Henry og Pétur, þá 
var forstjóri Landhelgisgæslunnar, 
hafi ráðfært sig um að fá skip til 
björgunar eða annarra athafna. 

Þrjú slys frá æskuárunum séu 
honum sérstaklega minnisstæð 

þar sem pabba hans hafi ekki gef-
ist tími til að fara niður á skrifstofu 
sína í Hafnarhúsinu. 

„Það er bruninn í Málmey á 
Skagafirði. Þá sást úr landi á 
Þorláksmessu að bærinn var að 
brenna. Hringt var í pabba,“ lýsir 
hann og hvernig faðir hans hafi 
talað við björgunarsveitina á 
Siglufirði, sem hafi útvegað bát 
til að fara í eyjuna sem var sam-
bandslaus. 

„Svo var björgunarafrekið 
við Látrabjarg. Þar fór fyrsta 
skipulagningin fram úr hjónarúm-
inu,“ segir hann og nefnir svo 
leitina að týndum norskum sel-
föngurum norður í hafi. Honum 
finnist menn gjarnan mega gera 
meira úr þeim afrekum. Margir 
selfangarar hafi týnst í ís og 
Slysavarnafélagið verið fengið til 
að skipuleggja leitir. 

„Ekki minna en tíu flugvélar 
tóku þátt í þeirri leit dögum saman. 
Fjórar vélar komu frá Bandaríkja-
mönnum, þrjár frá Noregi, vél frá 
Kanada. Þá voru þrjár frá Flugfé-
lagi Íslands, undanfara Icelanda-
ir. Það hefur ekki verið lítið fé.“ 
Enginn hafi fundist á lífi. „Ísinn 
braut allt niður og kramdi.“

Með netið flaksandi um sig
En aftur að köfun. Hann lýsir því 
hvernig netið flaksaði um allt 
þegar það var skorið úr skrúfunni. 

„Menn urðu að passa sig að festast 
ekki í því. Við vorum með þessar 
stóru sveðjur og ekki einu sinni í 
líflínu. Það kom seinna þegar hert 

var á öryggisreglum.“ Hann hafi 
stundað þessa björgun í tíu ár og 
oft orðið hræddur. 

„Já, ussussuss. Ég var oft skít-
hræddur þótt ég hafi kannski ekki 
lent í lífsháska. Það var ekki þægi-
legt að horfa í grængolandi dýpið 
en það létu sig allir hafa þetta.“ Sex 
til sjö kafarar hafi verið við störf hjá 
gæslunni, einn í hverjum túr, sem 
allir hafi auk þess verið stýrimenn. 

„Svona verk gat tekið nokkra 
klukkutíma. Eftir að gerviefni 
kom í veiðarfærin var þetta eins 
og steypt hella og þá var farið 
að draga skip í höfn þar sem var 
rólegt. Það var vont að skera úr 
skrúfu þegar skipið var á mikilli 
hreyfingu.“ Þeir hörðustu voru 
hátt í klukkustund að í einu í 
marga klukkutíma. 

„Þetta var mikil þjálfun og við 
vorum eftir okkur eftir þessa miklu 
áreynslu. Þetta var erfitt starf. 
Sumir voru rosalega duglegir. Ég 
kafaði með duglegum mönnum,“ 
segir hann og nefnir þá duglegustu 
Kristin Árnason, föður Auðuns 
Kristinssonar sem nú er hjá gæsl-
unni, og Þorvald Axelsson sérstak-
lega. „Þorvaldur var fyrsti skóla-
stjóri Slysavarnaskóla sjómanna 
og líka svona harður af sér,“ segir 
Hálfdan hæglátur um þessa hættu-
vinnu þar sem einn lést við störf. 

Hann var síðan sendur til 
danska hersins þegar hann var 
stýrimaður á Óðni. „Við vorum að 
nálgast Hornafjörð þegar beðið 
var um að ég kæmi í talstöðvar og 
þá var mér sagt að ákveðið hefði 
verið að ég færi til Danmerkur í 
vopnaskóla danska flotans.“ Hann 
sagði já og var sóttur daginn eftir 
og sendur til Kaupmannahafnar.

„Þar lærði ég að eyða hættuleg-
um vopnum og leita í skipum og 
flugvélum. Þetta var allsherjar-
nám eins og sprengjusérfræðingar 
fara í,“ segir hann. Leiðin lá síðan 
til bandaríska sjóhersins í bekk 
útlendinga. 

„Þar var ég í bekk með þremur 
Ísraelum úr ísraelska flughernum, 
þremur sjóliðshermönnum úr eg-
ypska flotanum, þremur Jórdönum, 
tveimur Japönum og einum Fil-
ippseyingi. Okkur var sagt að þetta 

væri í fyrsta sinn sem Bandaríkja-
menn reyndu að setja saman hóp af 
ólíkum þjóðernum. Þetta var flottur 
hópur og samkomulagið afar gott,“ 
segir hann.

Eiginkonan Edda og börnin 
bjuggu í íbúð á vegum ísraelska 
sendiráðsins í Washington við 
hlið þeirra ísraelsku. „Ísraelsku 
fjölskyldurnar fóru aldrei út fyrr 
en við komum heim á kvöldin, en 
það var vopnaður vörður við húsið 
allan sólarhringinn.“

Hálfdan lærði návígishernað og 
að eyða ýmiss konar gildrum. „En 
líka sprengjum úr stólum flugvéla 
sem skjóta sér upp. Að öðru leyti 
var þetta sambærilegt og hjá Dön-
um utan þess að þeir voru varkár-
ari en Danir,“ segir hann og hlær. 

„Í Danmörku fórum við í skjól 
við bílinn en í Bandaríkjunum fór-
um við inn í sérstaka tanka áður 
en við sprengdum.“

Saknaði fjölskyldunnar
Já, sjómannslíf, sjómannslíf. 
Margt hefur drifið á daga Hálf-
dans. Eftir að hann hætti hjá 
Landhelgisgæslunni réð hann sig 
til Siglingastofnunar, varð deildar-
stjóri hjá Slysavarnafélagi Íslands 
og yfirmaður Tilkynningarskyldu 
íslenskra skipa. Þá vann hann við 
skipaskoðanir í eigin fyrirtæki til 
75 ára aldurs. Vert er að velta fyrir 
sér hvort Hálfdani með sín fjögur 
börn hafi stundum fundist hann 
missa af heimilislífinu á sjó? 

„Já, mér finnst það og viður-
kenni að ég öfundaði fólk sem gat 
verið heima hjá sér um helgar og 
sinnt börnunum, farið á skíði og 
stundað útiveru. Það er það sem 
ég sé eftir þótt mér hafi fundist 
sjómennskan skemmtilegt starf 
og gott að vera hjá Landhelgis-
gæslunni,“ segir hann eftir 26 ára 
sjómennskuna. En er hann stoltur 
af ævistarfinu? 

„Ég hef verið mjög heppinn. Ég 
á góða fjölskyldu, duglega krakka 
og tengdabörn. Við vissum öll 
hvað það er gott að vera vel tengd 
saman og nú á ég sextán barna-
börn. Ég get ekki verið annað en 
stoltur.“ 

 »  - gag

Þetta var mikil þjálfun 
og við vorum eftir okkur 
eftir þessa miklu áreynslu. 
Þetta var erfitt starf.  
Sumir voru rosalega 
duglegir. Ég kafaði með 
duglegum mönnum.

Hálfdan sést hér með bróður sínum Haraldi, en fimm ár eru á milli þeirra. Hálfdan segir bræður sína Henry og Harald hafa verið á Hvalfelli en hann á Mars, 
togurum frá Reykjavík. Yngsti bróðir hans Þorsteinn var svo á Júpíter.  Mynd/Hreinn Magnússon

Birtingarmyndir karlmennskuímyndar sjómanna í árdaga Sjómannadagsblaðsins 
reyndust vera tvær. Tómas Helgi Svavarsson rannsakaði fyrsta áratug útgáfunn-
ar í BA-ritgerð sinni í sagnfræði árið 2021. Hann segir hafa komið skemmtilega á 
óvart að greina breytingu.

F yrir kemur að BA-ritgerð-
ir og -verkefni snúa að 
sjómennsku og útgerð, en 

sjaldgæfara er að efni slíkra verk-
efna snúi beint að efni Sjómanna-
dagsblaðsins. Sú er þó raunin um 
efni BA-ritgerðar Tómasar Helga 
Svavarssonar við sagnfræðideild 
Háskóla Íslands, sem hann skilaði 
inn í janúar 2021. Titill ritgerðar-
innar er „Djarfir synir fjalls og 
fjarðar“, undirtitill „Birtingar-
mynd karlmennsku í Sjómanna-
dagsblaðinu 1938–1948.“ 

Í niðurstöðukafla ritgerðarinn-
ar kemur fram að megintilgang-
ur hennar hafi verið að kanna þá 
karlmennskuímynd sjómanna 
sem birtist í Sjómannadagsblað-
inu fyrsta áratuginn í útgáfu 
blaðsins. Fram kemur að í blaðinu 
hafi verið að finna skýr skilaboð 
um hvað hafi þótt æskilegt í fari 
sjómanna, en hugmyndirnar hafi 
þróast og breyst á tímabilinu, sér 
í lagi í kringum seinni heimsstyrj-
öldina. 

Dugnaður og fórnfýsi
Tómas Helgi komst að því að 
margir eiginleikar hefðu talist 
einkar karlmannlegir í gegnum 
allan rannsóknartíma ritgerðar-
innar. „Áhersla var lögð á hug-
rekki, dugnað og fórnfýsi alveg  
í gegn, hvort sem það var við  
störf á sjónum eða í réttindabar-
áttu starfsstéttarinnar,“ segir  
í ritgerðinni. Hins vegar hafi 

bæst í flóru eiginleikanna sem 
taldir voru karlmannlegir. „Í 
raun má segja að á seinni hluta 
rannsóknartímans, eftir seinni 
heimsstyrjöld, hafi verið orðnar til 
tvær ímyndir hins karlmannlega 
sjómanns,“ segir í niðurstöðum 
ritgerðarinnar. 

„Annars vegar var það sá sem 
mest rými fékk í fyrstu árgöngum 
Sjómannadagsblaðsins, þegar 
sjómenn börðust fyrir aukinni 
virðingu og réttindum og má lýsa 
sem hinum hrausta, djarfa og fórn-
fúsa sjómanni sem bjó sig til sjós 
í öllum veðrum og undir hvaða 
kringumstæðum sem var, án þess 
að blikna. Hins vegar var það síð-
an sjómaðurinn, sem lét sig pólit-
ísk málefni varða og var boðberi 
menningar hér á landi. Sá beitti 
sér fyrir málefnum sjómanna og 
var öðrum sjómönnum og þegnum 
fyrirmynd. Þessi karlmennskuí-
mynd birtist þó í raun ekki í Sjó-

mannadagsblaðinu fyrr en undir 
lok heimsstyrjaldarinnar.“

Þrengdi sjónarhornið
Þegar Tómas Helgi er inntur eftir 
því hvað orðið hafi til þess að 
hann valdi sér þetta ritgerðarefni 
segist hann lengi hafa burðast 
með hugmyndir um að gera eitt-
hvað með karlmennsku, en hafa 
ekki verið viss um hvaða útgangs-
punkt hann ætti að velja í nálgun 
sinni. Hann hafi því leitað ráða hjá 
leiðbeinanda sínum við ritgerðar-
smíðin, Erlu Huldu Halldórsdóttur, 
prófessor í sagnfræði við Háskóla 
Íslands. 

„Ég var byrjaður að hallast að 
því að fjalla um karlmennsku 
meðal sjómanna og hún stakk 

upp á því að þrengja sjónarhorn-
ið svo að ritgerðin yrði ekki of 
viðamikil,“ segir hann. Erla Hulda 
lagði til Sjómannadagsblaðið sem 
Tómas gluggaði í og afréð að skoða 
breytingar á fyrstu árum útgáf-
unnar „frá upphafi útgáfunnar og 
fyrsta áratuginn“.

En af hverju þetta tímabil? 
„Þar kemur einna helst til að 
mér fannst blaðið taka mestu 
breytingunum á þessum áratug. 
Og þessi karlmennskuímynd sem 
ég var að skoða fannst mér einmitt 
breytast á þessum tíu árum og 
gaman að hafa það í ritgerðinni.“ 

Segist landkrabbi sjálfur
Tómas Helgi segist ekki hafa nálg-
ast verkið með neinar fyrirfram-
gefnar hugmyndir um að breyting 
yrði. „En ég fór kannski inn í þetta 

Breyting varð á 
karlmennskuímynd 
sjómanna

í raun má segja að á seinni 
hluta rannsóknartímans, 
eftir seinni heimsstyrjöld, 
hafi verið orðnar til 
tvær ímyndir hins 
karlmannlega sjómanns.

Tómas Helgi Svavarsson er ættaður 
að vestan og af sjómönnum kominn. 
Hann segir það kannski hafa orðið 
til þess að hann valdi karlmennsku-
ímynd sjómanna til umfjöllunar í 
BA-ritgerð. 

Mynd/Hreinn Magnússon

Skrifin í  
Skemmunni
n  Áhugasamir um efnið geta 
fundið ritgerð Tómasar Helga 
Svavarssonar í Skemmunni, raf-
rænu varðveislusafni Háskóla 
Íslands, Háskólans á Akureyri, 
Háskólans á Bifröst, Háskólans 
á Hólum, Háskólans í Reykjavík, 
Landbúnaðarháskóla Íslands, 
Landsbókasafns Íslands – Há-
skólabókasafns og Listaháskóla 
Íslands. Bein slóð á ritgerðina er: 
http://hdl.handle.net/1946/37435 



með einhverja ákveðna hugmynd 
um staðalímynd karlmennsku og 
þá ekkert endilega bara á meðal 
sjómanna á þessum tíma heldur 

karla yfir höfuð. Það er líkamleg-
ur styrkur, hugrekki, staðfesta 
og slíkir þættir. En með tímanum 
varð þarna í blaðinu breyting sem 

mér fannst ég sjá og kom alveg 
skemmtilega á óvart að hafa náð 
að greina svona smá tilfærslu á 
þessari karlmennskuímynd.“

Tómas Helgi segir verkefnið 
hafa verið skemmtilegt og gaman 
að glugga í Sjómannadagsblaðið  
alla þessa áratugi útgáfunnar. 

Hann starfar nú sem skjalavörður 
á Þjóðskjalasafninu. „En ef ég færi 
einhvern tímann í meistaranám 
í sagnfræði myndi ég alls ekki 
útiloka að fara í einhverjar áfram-
haldandi pælingar.“ 

Þó að Tómas Helgi sé af sjó-
mönnum kominn kveðst hann 

vera landkrabbi sjálfur. „Langafi 
minn var Einar Guðfinnsson 
útgerðarmaður í Bolungarvík 
en sjálfur hef ég aldrei stundað 
sjómennsku.“ Ritgerðarefnið sé 
meira komið til vegna forfeðra-
tengingar. 

 »- óká

- þegar þið 
bregðið á leik

Bíll fyrir ykkur 
-hvar sem er 

-hvenær sem er

... til taks allan sólarhringinn

Sjómenn hafa í gegnum tíðina verið orðaðir við hreysti og gott líkamlegt atgervi. Hér má sjá keppt í reiptogi á 
sjómannadaginn 1944.  Mynd/safn sjóMannadagsrÁðs

Kápa fyrsta tölublaðs Sjómannadagsblaðsins árið 1938.

Þ að var þrautin þyngri 
fyrir Elísabetu Sveins-
dóttur og Önnu Björk 
Árnadóttur, sem að 

öðrum ólöstuðum bera hitann og 
þungann af skipulagningu há-
tíðahalda sjómannadagsins, að 
undirbúa hátíðina í fyrra. Eins og 
aðrir skipuleggjendur viðburða 
þurftu þær að vera við öllu búnar. 
Heimsfaraldur kórónuveirunnar 
stóð enn yfir þegar skipulagning 
hófst, með öllum sínum samkomu-
takmörkunum og nándarreglum, 
og því ekki hlaupið að því að meta 
hvort og hvernig halda mætti við-
burð sem tugþúsundir hafa sótt í 
gegnum árin. 

Eins og í lygasögu
„Við renndum mjög blint í sjóinn í 
fyrra út af Covid,“ segir Elísabet. 

„Við vorum með plan B á bak við 
eyrað ef veiran myndi skjóta upp 
kollinum aftur, en við sluppum 
blessunarlega við það.“ Öllum 
samkomutakmörkunum var aflétt 
á fyrra hluta ársins og létu ekki sjá 
sig aftur. „Við vonuðum það besta 

– en við fengum líka það besta. 
Dagurinn gekk eins og í lygasögu.“

Það er ekki ofsögum sagt. Ekki 
aðeins buðu veðurguðirnir upp 
á blíðskaparveður heldur var 
mætingin framar björtustu vonum. 
Óformleg talning gaf til kynna að 
allt að 40 þúsund manns hefðu 
lagt leið sína á hátíðarsvæðið á 
Granda og segir Elísabet að svæð-
ið hafi borið fjöldann vel. Þessum 
fjölda hafi þó óneitanlega fylgt 
ákveðin úrlausnarefni.

„Ef það er einhver einn lærdóm-
ur sem við getum dregið af hátíð-
inni í fyrra þá er það að huga betur 
að umferðinni út af Grandanum. 
Það myndaðist smá teppa þegar 
mannfjöldinn yfirgaf svæðið eftir 
hátíðina og því munum við hvetja 
fólk til að taka strætó, leggja 
annars staðar, labba út á Granda 
eða taka Hopp-hjól – en að öðru 
leyti klikkaði hreinlega ekkert í 
fyrra,“ segir Elísabet. 

Vönduð og  
metnaðarfull dagskrá
Hátíðahöldin í ár verða með 
svipuðu sniði og í fyrra og aftur 
verður stuðst við hið sígilda nafn 
Sjómannadagsins, í stað heitisins 
Hátíð hafsins sem notað var um 
nokkurra ára skeið. Sjómanna-
dagsráð, Faxaflóahafnir og Brim 

standa sem fyrr að hátíðinni og í 
ár fellur það í skaut tónlistarmann-
inum Jóni Jónssyni að stýra dag-
skránni úti á Granda. Elísabet segir 
að það hafi komið bersýnilega í 
ljós í fyrra hvað Sjómannadagur-
inn er mikil fjölskylduhátíð. Allir 
aldurshópar hafi sótt hátíðahöldin 
á Grandanum, jafnvel fjölmargir 
ættliðir úr sömu fjölskyldunni, 
og skipti þá engu hvort gestirnir 
hefðu einhverja tengingu við sjó-

mennsku. „Við erum ekki aðeins 
að heiðra sjómenn og þennan mik-
ilvæga atvinnuveg heldur erum 
við einnig að svala forvitni fólks. 
Fólk virðist almennt vera mjög 
áhugasamt um sjávarútveg en 
gerir sér sjaldan ferð niður á höfn,“ 
segir Elísabet. Þess vegna sé svo 
mikilvægt að mati skipuleggjenda 
að hátíðahöldin einkennist ekki 
aðeins af skemmtiatriðum heldur 
þurfi dagskráin einnig að vera 

ákveðin upplifun sem fólki bjóðist 
færi á að taka þátt í. 

Elísabet segir að dagskráin í ár 
verði því bæði vönduð og metn-
aðarfull. Eftir messu í dómkirkj-
unni verði sjómenn heiðraðir í 
Hörpu og að kaffisamsæti loknu 
verði marserað í skrúðgöngu út á 
hátíðarsvæðið á Granda. Meðal 
þess sem þar verður í boði í ár eru 
ýmsir fastir liðir á Sjómannadegin-
um; eins og reiptog, koddaslagur, 

keppni í sjómanni og dorgi, furðu-
fiskasýning, fiskisúpa í boði Brims, 
harmonikkuleikur, þyrlubjörgun 
á sjó og fjöldi annarra skemmti-

Rétt ákvörðun að 
renna blint í sjóinn
Hátíðahöld sjómannadagsins í ár verða um margt sambærileg hátíðinni í fyrra, sem að sögn skipu-

leggjenda gekk vonum framar. Þrátt fyrir töluverða óvissu sökum faraldursins var engu að síður 
ákveðið að láta slag standa og boða til fjölskylduhátíðar á Granda, ákvörðun sem skipuleggjendur sjá 
ekki eftir enda mættu tugþúsundir og gerðu sér glaðan dag í blíðviðrinu. Ekki er því við öðru að bú-

ast en að öll geti fundið eitthvað við sitt hæfi á sjómannadeginum í ár. 

Elísabet Sveinsdóttir, sem hér sést, 
og Anna Björk Árnadóttir bera að 
öðrum ólöstuðum hitann og þung-
ann af skipulagningu hátíðahalda 
sjómannadagsins. Í fyrra var fyrsta 
hátíðin eftir heimsfaraldur Covid og 
þótti takast afar vel. 

Mynd/Hreinn Magnússon

meðal þess sem þar 
verður í boði í ár eru 
ýmsir fastir liðir á 
Sjómannadeginum; eins 
og reiptog, koddaslagur, 
keppni í sjómanni og 
dorgi, furðufiskasýning, 
fiskisúpa í boði Brims, 
harmonikkuleikur, 
þyrlubjörgun á sjó og fjöldi 
annarra skemmtiatriða.



Til hamingju með
sjómannadaginn!
TM og íslenski sjávarútvegurinn hafa gengið samhliða
í gegnum strauma og stefnur sögunnar. Við erum stolt
af tengingu okkar við sjávarútveginn og öllu því sem
samstarf okkar hefur áorkað. 

TM óskar sjómönnum og fjölskyldum þeirra
til hamingju með daginn!

Hugsum í framtíð

Á síðustu 34 árum hefur Hampiðjan framleitt og selt yfir þúsund Gloríur til útgerða í 28 löndum.

atriða. Þá verður aftur boðið upp 
á tvo dagskrárliði sem nutu óvænt 
mikilla vinsælda í fyrra: klifur-
vegginn sem slútir yfir sjóinn sem 
og siglingu með varðskipi Land-
helgisgæslunnar. Elísabet segir að 
aðsóknin í siglingu hafi verið slík í 
fyrra að ákveðið hafi verið að hafa 
enn fleiri ferðir í ár þannig að sem 
flest geti kynnst þessum mikil-
væga tækjakosti.

Nánari upplýsingar um hátíðar-
dagskrána má nálgast hér í blað-
inu og segist Elísabet vona að sem 
flest sjái sér fært að taka þátt og 
fagna sjómannadeginum saman. 

„Það væri óskandi að við fengjum 
aftur jafn gott veður og í fyrra en 
við vonum að fólk láti ekki veðrið 
á sig fá. Það væri enda í anda sjó-
manna að fara niður á höfn í brjál-
uðu veðri,“ segir Elísabet og hlær. 

 »- sój

Tækifæri til að fagna framförum 

n   Þrátt fyrir að sífellt minnkandi hluti þjóðar-
innar starfi við sjávarútveg segir Aríel Pétursson, 
formaður Sjómannadagsráðs, að enn sé fullt 
tilefni til að fagna sjómannadeginum. Sjávarút-
vegur sé enn gríðarlega mikilvægur atvinnuveg-
ur, ein af þremur stoðum íslensks efnahags, og 
að hann standi enn styrkum stoðum þrátt fyrir 

margvísleg efnahagsleg áföll á undanförnum ára-
tugum. „Við stöndum framarlega á heimsvísu á 
þessu sviði og við eigum að vera óhrædd að tala 
um það. Við erum ofboðslega góð í sjómennsku,“ 
segir Aríel. Vísar hann þar meðal annars til allrar 
þeirrar nýsköpunar sem á sér stað í íslenskum 
sjávarútvegi; hvort sem það er í veiðiaðferðum,  

vinnslu, meðhöndlun eða frystingu. „Þessi ný-
sköpun er orðin útflutningsvara í sjálfu sér, rétt 
eins og afurðirnar,“ segir Aríel. Þrátt fyrir að 
hefðirnar séu í fyrirrúmi á sjómannadaginn er 
dagurinn jafnframt kjörið tækifæri fyrir fólk til að 
kynnast öllum þessum nýju og spennandi öngum 
sjávarútvegarins.

Ef það er einhver einn 
lærdómur sem við getum 
dregið af hátíðinni í 
fyrra þá er það að huga 
betur að umferðinni 
út af grandanum. Það 
myndaðist smá teppa 
þegar mannfjöldinn yfirgaf 
svæðið eftir hátíðina.

Aríel Pétursson er formaður Sjómannadagsráðs.  Mynd/Hreinn Magnússon



N ýtt miðlægt skráningar-
kerfi sjóslysa, ATVIK- 
sjómenn, var tekið í gagn-

ið fyrr á þessu ári. Vonir standa til 
þess að kerfið muni ekki aðeins  
einfalda skráningu slysa og 

„næstum því“-slysa á sjó, heldur 
jafnframt að upplýsingarnar megi 
nota í gagnadrifnu forvarnar-
starfi sem svo fækki óhöppum 
enn frekar. Einn umsjónarmanna 
kerfisins segir að með tilkomu 
þess gætu Íslendingar náð forystu 
í slysaskráningum og öðlast ómet-
anlegar upplýsingar til framtíðar.

Áætlað er að á annað hundrað 
slys verði á sjófarendum á hverju 
ári. Að sögn Þorsteins Þorkels-
sonar, sérfræðings í öryggis- og 
fræðsludeild Samgöngustofu, hef-
ur það þó reynst þrautin þyngri að 
viðhalda yfirsýn yfir óhöppin, þar 
sem tölur um slys á sjó eru geymd-
ar víða og bundnar mismunandi 
takmörkunum. 

„Okkur vantar betri tölur um slys 
á sjó á Íslandi,“ segir Þorsteinn. 

„Við erum með tölur frá rann-
sóknarnefnd samgönguslysa en 
við sjáum líka að gríðarlega mörg 
slys eru tilkynnt beint til Sjúkra-
trygginga og tryggingarfélaga sem 
fara ekki í rannsókn hjá nefndinni. 
Við náum því ekki almennilega 
utan um hvað er að gerast í þeim 
tilfellum, því við erum einfaldlega 
ekki með þær upplýsingar.“ 

Gjöf frá VÍS
Nýja skráningarkerfið, sem fékk 
heitið ATVIK-sjómenn, er hugsað 
sem svar við þessari upplýsinga-
óreiðu. Þorsteinn segir að ATVIK-
sjómenn eigi uppruna sinn hjá VÍS, 
þar sem það nýttist sem atvika-
skráningarkerfi. Fólk hafi þó áttað 
sig á því að kerfið byði upp á meira 
en að þjónusta einungis viðskipta-

vini VÍS og því hafi farið af stað 
umræða um að gefa opinberum að-
ilum kerfið. Það hafi að lokum orð-
um raunin þegar RNSA fékk kerfið í 
sína eigu og Samgöngustofa fari nú 
með umsjón þess. Síðan þá hefur 
kerfið „þróast á mjög skemmtilegan 
hátt eftir samtal RNSA, samgöngu-
yfirvalda og VÍS,“ eins og Þorsteinn 
kemst að orði. 

Í október 2022 fór í loftið nýtt 
ATVIK-sjómenn sem er aðgengi-
legt öllum útgerðum til notkunar 
þeim að kostnaðarlausu. Þor-
steinn segir að síðustu mánuðum 
hafi verið varið í kynningu, þróun 
og nýskráningum í kerfið, sem hafi 
gengið vonum framar. Er nú svo 
komið að 13 af 20 stærstu útgerð-
um landsins eru komnar í ATVIK-
sjómenn og segir Þorsteinn að von-
ir standi til að allar útgerðir verði 
komnar þangað áður en langt um 

líður. Það sé gríðarlega mikilvægt 
að flestir sjófarendur nýti sér kerf-
ið, einmitt til þess að það uppfylli 
markmið sitt um að ná betur utan 
um óhöpp á sjó. Engin lagaleg 
skylda hvílir á útgerðum eða öðr-
um að senda inn tilkynningar í 
ATVIK-sjómenn en Þorsteinn segir 
að fyrstu notendur kerfisins hafi 
séð hag sinn í því að taka þátt í 
þessu framtaki, enda sé það gott 
tæki til þess að fækka slysum. 

„Næstum því“-slys mikilvæg
„Með því að taka upp ATVIK-sjó-
menn erum vonumst við til að hafa 
búið til vettvang þar sem við getum 
náð yfirsýn yfir öll óhöpp á sjó, að 
við séum með rétta tölfræði. Þetta 
er heimagerður skráningargrunnur 
sem getur nýst öllum, en auðvit-
að með ákveðnum takmörkunum 
vegna persónuverndar,“ segir Þor-

steinn. Góður árangur hefur náðst 
á undanförnum árum við að fækka 
alvarlegum slysum á sjó en engu að 
síður verða enn rúmlega 100 óhöpp 
á ári. Til þess að ráða niðurlögum 
þeirra segir Þorsteinn ekki aðeins 
mikilvægt að skrá þau samvisku-
samlega heldur jafnframt að til-
kynna um öll „næstum því“-slys 
eins og þau eru kölluð – óhöpp á sjó 
sem hefðu getað leitt til slyss, þrátt 
fyrir að allt hafi farið á besta veg. 

„Það eru einfaldlega ekki nógu 
mörg slys tilkynnt,“ segir Þorsteinn. 

„Við höfum heilt yfir náð frábær-
um árangri í að fækka alvarlegri 
slysum, en við þurfum að horfa 
meira til minniháttar slysanna 
sem ekki er nógu oft greint frá. Það 
er nauðsynlegt ef við ætlum að 
útrýma þeim, því við getum ekki 
brugðist við einhverju sem enginn 
veit hvað er.“ Þorsteinn tekur sem 

dæmi að útgerðum og yfirvöldum 
gæti þótt áhugavert að heyra ef 
tilteknar mottur á skipum eigi það 
til að losna eða að einhver handrið 
þyki illa hönnuð. Með því að vekja 
máls á því í gegnum ATVIK-sjó-
menn mætti koma í veg fyrir að 
aðrir sjófarendur reki sig á sama 
vandamál – og um leið koma í veg 
fyrir möguleg slys sem af þeim 
gætu hlotist. Það skipti gríðarlega 
miklu máli fyrir forvarnarhlutverk 
Samgöngustofu að hafa yfirsýn yfir 
þessi tilfelli. 

„Í framtíðinni gætu þetta orðið 
ómetanlegar upplýsingar. Við 
sjáum það á skráningargrunnum 
erlendis, eins og hjá Norðmönnum, 
að ef við náum að þroska þetta kerfi 
áfram gætum við náð ákveðinni 
forystu í þessum málum,“ segir 
Þorsteinn.

Betri samtenging á döfinni
Þorsteinn segir að ATVIK-sjómenn 
sé í áframhaldandi þróun svo 
að það geti orðið enn miðlægari 
vettvangur fyrir slysaskrán-
ingu. Þannig standi til að kerfið 
geri notendum kleift að senda 
tilkynningar um slys beint til 
Sjúkratrygginga og trygginga-
félaganna og koma þannig í veg 
fyrir tvíverknað. Í staðinn fyrir að 
notandinn þurfi að setja sig sjálfur 
í samband við alla hlutaðeigandi 
megi einfaldlega gera það með 
einum smelli í gegnum ATVIK-
sjómenn. „Það er mikill vilji meðal 
Sjúkratrygginga og tryggingafé-
laga að taka þátt í þessu með okk-
ur og vonandi klárast þessi vinna 
síðar á þessu ári,“ segir Þorsteinn.

Allar nánari upplýsingar um AT-
VIK-sjómenn má nálgast á heima-
síðu Samgöngustofu og á slóðinni 
atviksjomenn.is. 

 »– sój

Gætu orðið 
ómetanlegar    
upplýsingar

• Á hverju ári er áætlað að hundrað slys verði á sjófarendum • Nýtt skráningarkerfi 
svarar ákalli um áreiðanlegar tölulegar upplýsingar • Þróun kerfisins átti sér stað  

hjá VÍS en það er nú á hendi Samgöngustofu

Þorsteinn Þorkelsson, 
sérfræðingur í öryggis- og 

fræðsludeild Samgöngustofu, 
segir að í gegnum tíðina hafi 

það reynst þrautin þyngri 
að halda utan um skráningu 

slysa og atvika sem leitt 
hefðu getað til slysa á sjó. 

Mynd/Hreinn Magnússon

Happdrætti DAS sneri 
vörn í sókn eftir ágjöf í 
kjölfar þess að Lottóið hóf 
göngu sína • Nýafstaðin eru 
framkvæmdastjóraskipti 
hjá happdrættinu • Happ-
drættið hefur skilað miða-
eigendum 30 milljörðum 
króna að núvirði í vinninga

T ímamót urðu hjá Happ-
drætti DAS í maí þegar 
Valgeir Elíasson viðskipta-

fræðingur tók formlega við starfi 
framkvæmdastjóra happdrættis-
ins af fráfarandi forstjóra, Sigurði 
Ágústi Sigurðssyni, sem gegndi 
starfinu í hartnær 33 ár, frá árinu 
1990. Ráðning Sigurðar, sem verið 
hafði yfirbókari Hrafnistu í tvö ár 
þegar hann var ráðinn, markaði 
einnig tímamót og voru mikilvæg. 
Komið hafði til tals í stjórn Sjó-
mannadagsráðs, eiganda þess, að 
leggja reksturinn niður, svo erfið-
ur var hann orðinn eftir að Lottóið 
hóf innreið sína á markaðinn 1986. 

Sigurður sneri vörn í sókn, enda 
kappsmaður mikill og fyrrver-
andi handboltakempa, og í dag 
blómstrar happdrættið sem aldrei 
fyrr. Segir Sigurður að í raun sé nú 
staða þess á markaðnum svipuð 
og forðum daga í kjölfar stofn-
unar þess árið 1954, svo mikilla 
vinsælda njóti happdrættið meðal 
almennings. Munurinn sé þó sá 
að nú séu í umferð áttatíu þúsund 
miðar í eigu landsmanna um allt 
land og í Færeyjum, en voru að-
eins 35 þúsund á fyrstu árunum. 
Vöxturinn verður ekki aðeins rak-
inn til fólksfjölgunar heldur ekki 
síður til sífelldrar vöruþróunar 
og nýjunga undir stjórn Sigurð-
ar undanfarna áratugi sem leitt 
hafa til stóraukins áhuga á að eiga 
ávallt miða í Happdrætti DAS.

Sjómannadagsráð 
sterkur bakhjarl

„Staðan var orðin mjög erfið þegar 
ég kom að verki, búið að segja upp 
öllu starfsfólki. Ég þurfti eigin-
lega að byrja frá grunni og ráða 
nýjan mannskap, enda er svona 
rekstur aldrei eins manns verk. En 
ég var staðráðinn í að snúa vörn í 
sókn og þegar ég lít til baka hefur 
stjórn Sjómannadagsráðs staðið 
við bakið á mér í öllum tillögum 
sem ég hef borið fram í viðleitni til 

að viðhalda og auka áhuga miða-
eigenda og raunar landsmanna 
allra á happdrættinu með alls kon-
ar nýbreytni á sviði happdrættis-
vinninga. Slíkt er ekki sjálfgefið,“ 
segir Sigurður Ágúst.

Spennandi vinningar í boði
Og það má segja að ekki hafi skort 
á hugmyndaauðgi forstjórans, 
þar sem glæsilegar bifreiðar voru 
m.a. í aðalvinning í mörg ár, sem 
vöktu mikla lukku. Slíkt vöru-
happdrætti á sér þó fyrirmynd 
frá upphafsárum happdrættis-
ins, þegar hér var enn ríkjandi 
bændamenning og gjaldeyrishöft 
og má því segja að ekki hafi kom-
ið annað til greina en fjölbreyttir 
vöruvinningar á borð við dráttar-
vélar, báta og jafnvel verðlauna-
hesta með öllum reiðtygjum og 
fleira til að höfða til íbúa í sveit-
um landsins. Fyrir höfuðborgar-
búana heilluðu fremur glæsilegar 

íbúðir, í senn einbýli, blokkar-
íbúðir og raðhús en til að mynda 
úthlutaði DAS alls tuttugu og 
fimm einbýlishúsum á þeim tíma 
sem vöruhappdrættið var við lýði 
auk annarra tegunda íbúðarhús-
næðis. Blés Sigurður nýju lífi í þá 
fjölbreytni sem var á fyrstu árun-
um auk nýrra leiða til að hreppa 
vinning í DAS.

„Við fluttum inn fjölda glæsi-
legra bifreiða sem stórjók söluna 
hjá okkur; byrjuðum á kaupum á 
glæsilegum fornbíl frá Bandaríkj-
unum Chevrolet Bel Air, í tilefni 
50 ára afmælis DAS, sem var auk 
þess með 700 þúsund krónur í 
skottinu á tvöfaldan miða og svo 
komu fleiri bílar í kjölfarið; lúx-
usbílar á borð við Mercedes-Benz, 
Lexus, Hummer, Audi og Mustang 
sem einnig var með andvirði bíls-
ins í skottinu, heilar þrjár milljónir 
króna á tvöfaldan miða vinnings-
hafans. Einnig mætti nefna glæsi-

legt mótorhjól af stærri gerðinni, 
sem einnig var meðal glæsilegra 
vinninga á þessu tímabili svo 
nokkuð sé nefnt.“

Mikilvægur bakhjarl Hrafnistu
Happdrætti DAS hefur frá upp-
hafi verið mikilvægasti bakhjarl 
Hrafnistuheimilanna við Brúna-
veg í Reykjavík og Hraunvang 
í Hafnarfirði við fjármögnun 
uppbyggingar og hin síðari ár við 
viðhald á húsnæði Hrafnistuheim-
ilanna tveggja, sem eru að fullu 
í eigu Sjómannadagsráðs. Að nú-
virði hefur Happdrætti DAS skilað 
eiganda sínum um níu milljörðum 
króna frá upphafi, þar af fimm 
frá árinu 1990, sem varið hefur 
verið til uppbyggingar á Hrafn-
istu utan eins milljarðs króna sem 
happdrættið greiddi á grundvelli 
lagasetningar Alþingis þess efnis 
að happdrættið skyldi greiða 40% 
af hagnaði til Byggingarsjóðs aldr-

aðra [nú Framkvæmdasjóður aldr-
aðra] á árabilinu frá 1963 til 1987. 

Árangurinn fyrst og fremst 
miðaeigendum að þakka
Þegar kemur að skilum til miða-
eigenda í DAS er er um mun hærri 
upphæð að ræða, eða alls þrjátíu 
milljarða króna að núvirði. „Því 
má ekki gleyma að þennan góða 
árangur er fyrst og fremst að 
þakka velvild og hugsjón lands-
manna sem kaupa og eiga happ-
drættismiða í DAS. Fyrir utan von 
um góðan vinning, sem nóg er af 
hjá DAS, enda drögum við viku-
lega allt árið um kring, held ég að 
þátttakan sé ekki síst knúin áfram 
af ríkri hugsjón og skilningi lands-
manna á nauðsyn þess að leggja 
sitt af mörkum í þágu aldraðra. 
Annars værum við ekki hér. Þús-
undir landsmanna víða um land 
eiga miða í Happdrætti DAS og 
það gleðilega er að nú hin síðari 
ár hefur margt ungt fólk verið að 
bætast í hópinn,“ segir Sigurður. 

Útibú DAS í Færeyjum
Færeyingar eru líka fjölmennur 
hópur miðakaupenda og hefur svo 
verið allt frá árinu 1994. „Okkur  
þykir afar vænt um stuðning 
Færeyinga við happdrættið og 
þar með Hrafnistu. Á móti greið-
um við hlutdeild af hagnaði til 
uppbyggingar á sviði íþrótta- og 
æskulýðsmála þar í landi en 
Happdrætti DAS er hið eina hér 
á landi sem starfar einnig utan 
landsteinanna og aflar þar með 
mikilvægs erlends gjaldeyris til 
þjóðarbúsins.“

Breyttir og enn spennandi tímar 
Árið 1995 hóf happdrættið sölu á 
svokölluðum tvöföldum miða, þar 
sem tilgreindur aðalvinningur 
tvöfaldaðist að verðmæti þegar 
vinningurinn kom á númer mið-
ans. Fjórum árum síðar var svo 
ákveðið að fjölga árlegum útdrátt-
um í 48 og svo í 52 ári síðar. Hvort 
tveggja féll í góðan jarðveg meðal 
landsmanna. Happdrætti DAS er 

Nýr kafli er að hefjast 
í sögu Happdrættis DAS 

Staðan var orðin mjög erf-
ið þegar ég kom að verki, 
búið að segja upp öllu 
starfsfólki. Ég þurfti eig-
inlega að byrja frá grunni 
og ráða nýjan mannskap, 
enda er svona rekstur 
aldrei eins manns verk.

  — Sigurður Ágúst Sigurðsson

Valgeir Elíasson viðskiptafræðingur tók í maí síðastliðnum formlega við starfi framkvæmdastjóra Happdrættis DAS 
af Sigurði Ágústi Sigurðssyni.  Mynd/Hreinn Magnússon



Hafsjór af tækifærum
í öflugum iðnaði
Verðmætasköpun sem byggir á öflugu, fjölbreyttu og samkeppnishæfu 
atvinnulífi er forsenda góðra lífskjara.
 
Stöðugt starfsumhverfi, öflugir innviðir, fjölbreytt menntun, verðmæt 
nýsköpun og ábyrg stefna í orku- og umhverfismálum eykur framleiðni 
sem leiðir til hagsældar.
 

Samtök iðnaðarins óska íslenskum sjómönnum, 
fjölskyldum þeirra og landsmönnum öllum til 
hamingju með daginn.

eina flokkahappdrættið hérlendis 
þar sem dregið er vikulega árið 
um kring. Í hverjum mánuði eru 
dregnar út um og yfir 100 milljónir 
á um fimm þúsund miða. „Það er 
mjög hörð samkeppni á happ-
drættismarkaðnum. Þess vegna 
létum við ekki staðar numið við 
fjölgun útdrátta heldur innleidd-
um beina útsendingu útdrátta í 
Ríkissjónvarpinu árið 2000. Árið 
2004 fluttum við til landsins 
glæsilegan Chevrolet Bel Air ár-
gerð 1954, sem var aðalvinning-
ur það ár í tilefni 50 ára afmælis 
happdrættisins. Síðan bættum 
við um betur 2005 með nýjum lúx-
usbílum og ekki bara það, heldur 
voru bílarnir með fullt skottið af 
peningaseðlum fyrir vinning á 
tvöfalda miða og var peningaupp-
hæðin samsvarandi virði bílanna 
frá viðkomandi umboðum. Þetta 
sló algerlega í gegn og salan jókst 
verulega næstu árin,“ segir Sig-
urður, sem nú hefur látið formlega 
af störfum og er tekinn til við ný 
verkefni utan vinnumarkaðar. 

„Nú ætla ég bara að slaka á með 
fjölskyldunni – ætli ég byrji ekki 
á því að breyta bílskúrnum heima 
aftur í bílskúr, en hann hefur ver-
ið geymsla allt of lengi. Nú get ég 

farið að þrífa og bóna í rólegheit-
um óháður veðri og vindum,“  
segir Sigurður og brosir.

Hlakkar til nýrra og 
spennandi verkefna
Valgeir Elíasson, nýráðinn fram-
kvæmdastjóri Happdrættis DAS, 
þekkir vel til verkefna þess sem 
deildarstjóri bókhalds- og launa-
deildar Hrafnistuheimilanna 
undanfarin ár, þar sem tekjur frá 
happdrættinu eru mikilvægar í 
bókhaldinu. Valgeir er viðskipta-
fræðingur að mennt með M.a.cc. 
gráðu frá Háskóla Íslands, en 
hann hefur starfað hjá Hrafnistu 
undanfarin ellefu ár. Fyrsta verk-
efni hans sem starfsmaður happ-
drættisins er að innleiða alveg 
nýtt og fullkomið tölvukerfi sem 
uppfyllir alla ítrustu öryggisstaðla 
með tilliti til persónuverndar. 

„Fráfarandi kerfi rekur uppruna 
sinn til ársins 2006, þegar nýtt 
kerfi leysti af hólmi fyrsta kerfi 
happdrættisins sem vistað var 
hjá Raunvísindastofnun Háskóla 
íslands. Frá þeim tíma hafa verið 
nokkrar uppfærslur á núverandi 
kerfi, en nýja kerfið tekur mið af 
ströngustu öryggiskröfum sem 
settar eru í dag um leið og það 

felur í sér betri þjónustu við miða-
eigendur og aukið öryggi í rekstri 
happdrættisins,“ segir Valgeir. 
Enn fremur getur hann þess að ný 
og uppfærð heimasíða happdrætt-
isins taki einnig mið af nýjum ör-
yggiskröfum þar sem miðaeigend-
ur geta m.a. skráð sig inn á „Mínar 
síður“ þar sem þeir geta breytt 
áskriftum sínum, bætt við miða-
númerum og svo framvegis. „Það 
er mjög mikilvægt fyrir okkur á sí-
kvikum happdrættismarkaðnum, 
þar sem samkeppnin er afar hörð, 
að vera alltaf vakandi fyrir öllum 
nýjungum sem horfa til framfara 
og bættrar og enn öruggari þjón-
ustu við viðskiptavini,“ segir Val-
geir, nýráðinn framkvæmdastjóri 
DAS, sem horfir spenntur til nýrra 
og spennandi verkefna hjá happ-
drættinu með áframhaldandi 
vöruþróun og spennandi vinning-
um, sem verið hefur aðalsmerki 
DAS frá upphafi.

Vinningslíkurnar mestar  
í Happdrætti Hjá DAS
Á yfirstandandi happdrættisári 
DAS, sem hófst 1. maí, er heildar-
fjárhæð vinninga 1.461.200.000 
krónur, en alls verður dregið um 
80 þúsund miðanúmer á happ-
drættisárinu. Hjá DAS eru vinn-
ingslíkurnar mestar, enda er dreg-
ið í hverri einustu viku árið um 
kring. Mánaðargjaldið í DAS er að-
eins 1.900 krónur á einfaldan miða 
og 3.800 á mánuði fyrir tvöfaldan 
miða. Kostar því hver útdráttur að-
eins 475 krónur.

 »  - bv

Happdrætti DAS
n  Hér að neðan má sjá valdar myndir úr sögu happdrættis DAS þar sem 
í vinninga í gegnum söguna hafa, auk íbúða og húsa, verið nýir bílar, 
mótorhjól og reiðufé. 

nýja kerfið tekur mið af ströngustu öryggis-
kröfum sem settar eru í dag um leið og það 
felur í sér betri þjónustu við miðaeigendur og 
aukið öryggi í rekstri happdrættisins.

 — Valgeir Elíasson

Danfoss hf óskar sjómönnum innilega til hamingju með daginn.



Rás 16 er neyðarrás sjófarenda og alltaf opin. 
Það að þú hlustir á hana getur skilið á milli lífs og dauða.

Viðbrigðin við að koma í land voru ofarlega í huga þátttakenda í einu rannsókninni sem 
gerð hefur verið á starfslokum sjómanna. Í rannsókninni kemur fram að hér hafi starfslok 
fólks lítið verið könnuð og ekkert horft til einstakra stétta. 

Óhætt er að fullyrða að 
starfslok fólks séu ein af 
stóru tímamótunum í lífi 

þess, enda verða alla jafna við þau 
miklar breytingar á lífsmynstri 
fólks. Takturinn sem fylgt hefur 
vinnunni hverfur og annað tekur 
við. Þetta á við um starfslok sjó-
manna ekki síður en annarra, en 
málið hefur ekki verið rannsakað 
eða skoðað mikið hér á landi. 

 „Þetta eru sannarlega mál 
sem þyrfti að rannsaka frekar,“ 
segir Kristjana Fenger iðjuþjálfi 
um rannsóknir á starfslokum 
sjómanna. Sjálf gerði hún fyrir 
nokkrum árum rannsókn sem bar 
heitið „Að leggja árar í bát: Starfs-
lokaferli sjómanna“ og flutti um 
hana erindi á ráðstefnu í Háskóla 
Íslands haustið 2014. Rannsókn-
in var líka birt í riti Félagsvís-
indastofnunar Háskólans, Þjóðar-
speglinum.

Voru á síðutogurunum
„Þetta var mjög skemmtileg rann-
sókn og æðislegt að tala við alla 
þessa menn,“ segir Kristjana, en 
bætir við að hún hafi vitanleg 
fengið mun meiri gögn en birtast 
í greininni sem unnin var upp úr 
rannsókninni. Hún hafi þarna ver-
ið að ræða við menn sem hafi verið 
á síðutogurunum fyrir hundrað 
árum. „Og það er mikil breyting 
sem hefur orðið á lífinu síðan þá.“

Til þátttöku í rannsókninni voru 
valdir sjómenn sem komnir voru á 
eftirlaun. „Þeir höfðu lifað tímana 
tvenna.“ Kristjana rifjar upp að á 
einum fyrirlestri sem hún hélt um 
rannsóknina hafi komið til hennar 
ungir sjómenn sem töluðu um að 
hlutirnir hefðu breyst mjög frá því 
sem þessi hópur upplifði þegar 
hann fór á eftirlaun. „Og þeir fóru 
náttúrlega á eftirlaun á mismun-
andi hátt, bæði út af veikindum 
og einhverju öðru. Sumir voru á 
vinnualdri og aðrir voru sáttir.“ 

Í rannsókninni kemur fram að 
í svonefndum eigindlegum hluta 
rannsóknarinnar hafi verið tekin 
viðtöl við níu sjómenn á eftirlaun-
um, en Sjómannafélag Eyjafjarð-
ar hafi haft milligöngu um að 
útvega þátttakendur. „Mennirn-
ir voru á aldrinum 67 til 74 ára 
þegar viðtölin fóru fram og voru 

liðin tvö til sjö ár frá starfslokum 
þeirra á sjó. Þeir höfðu starfað sem 
hásetar eða bátsmenn í 35 til 52 
ár og voru allir fjölskyldumenn,“ 
segir þar. Í megindlegum hluta 
rannsóknarinnar, þar sem þátt-
takendur svöruðu spurningalista, 
hafi svo tekið þátt 37 sjómenn á 
eftirlaunum. „Af þeim buðu 20 
fram þátttöku sína úr 70 manna 
slembiúrtaki úr félagaskrá eftir-
launaþega Gildis lífeyrissjóðs og 
11 bættust við með snjóboltaúrtaki. 
Flestir voru menntaðir skipstjórar, 
stýrimenn eða vélstjórar (n=30) 
og unnu lengst af á því sviði, en 
aðrir unnu sem hásetar (n=5) eða 
kokkar (n=2). Allir voru fjölskyldu-
menn og bjuggu ýmist með maka 
(n=31) eða einir vegna makamiss-
is (n=6) eða skilnaðar (n=1). Allir 
áttu afkomendur, þ.e. börn og 
barnabörn.“

Góð laun en mikil fjarvera
Kristjana segir skorta frekari 
rannsóknir á þessu sviði, en sjálf 
er hún komin á eftirlaun. Hún 
hafi alltaf ætlað að vinna meira úr 
þessum gögnum en ekki komist til 
þess vegna anna. 

Í rannsókninni sjálfri var horft 
til viðhorfa sjómanna til eigin 
starfsloka og aðdraganda þeirra. 
Tekin voru viðtöl við níu sjómenn á 
eftirlaunum og þau greind og í kjöl-

farið var í símtali lagður spurninga-
listi fyrir 37 sjómenn á eftirlaunum. 

„Niðurstöður sýndu að sjómennirnir 
höfðu flestir hafið störf mjög ungir 
og átt langa starfsævi á sjó. Áhugi 
á sjómennskunni var algengasta 
ástæða þess að þeir hófu þar störf. 
Það sem þeim líkaði best við starfið 
var hve launin voru góð, en síst 
fjarvera frá fjölskyldunni,“ segir í 
samantekt niðurstaðna. „Starfs-
lokin voru þeim miserfið, þeir sem 
neyddust til að hætta voru ósáttir 
en hinir sem völdu það sjálfir voru 
sáttir.“

Þá kemur fram að misjafnt var 
hvernig undirbúningi starfslok-
anna var háttað og hvað í þeim 
fólst. „Þátttaka þeirra í við-
fangsefnum innan heimilisins 
jókst til muna eftir starfslok en 
tvennum sögum fer af þátttöku 
þeirra í tómstunda- og félagslífi.“ 

Bent er á að víðast hvar í vest-
rænum ríkjum sé opinber lífeyr-
isaldur 65 ár en hér á landi sé lög-
bundinn eftirlaunaaldur 67 ár. 

Tók hlutverk af eiginkonunni
„Fyrir 2005 höfðu sjómenn sinn 
eigin lífeyrissjóð, en þá miðaðist 
lífeyrisaldur þeirra við 65 ár. Þeir 
gátu tekið skertan lífeyri 60 ára og 
aukinn frá 65 til 70 ára. Þegar lögin 
voru afnumin sameinaðist sjóður-
inn Lífeyrissjóði Framsýnar í Gildi 

lífeyrissjóði og við það breyttist 
eftirlaunaaldur sjómanna í 67 ár,“ 
segir í rannsókn Kristjönu. 

Um leið er bent á að sjómenn 
hafi samt sem áður möguleika 
á skertri lífeyristöku og vísað til 
upplýsinga á vef Tryggingastofn-
unar ríkisins þar sem segir: „Sá 
sem hefur stundað sjómennsku í 
25 ár eða lengur getur átt rétt á elli-
lífeyri frá 60 ára aldri. Miðað er við 
að sjómaður hafi verið lögskráður 
á íslenskt skip eða skip gert út af 
íslenskum aðilum eigi færri en 180 
daga að meðaltali í 25 ár.“

Kristjana segir viðmælendur 
sína í rannsókninni marga hafa 
nefnt viðbrigðin við að koma í 
land eftir gríðarmikla fjarveru að 
heiman vegna sjómennskunnar. 

„Einn nefndi hvernig konan hans 
var ekki hrifin af því hvernig hann 
tók þá af henni verkefni sem hún 
hafði alltaf annast. Þú kemur í 
land og þarft að finna þér ný hlut-
verk.“ Þetta hafi verið upplifun 
margra sem fóru á eftirlaun þegar 
þeir höfðu aldur til. „Síðan voru 
hinir sem gátu ekki verið lengur 
á sjó og þurftu að finna vinnu í 
landi því þeir voru ennþá fyrir-
vinna. Útgerðin var misvirk í að 
hjálpa þeim að finna eitthvað nýtt 
að gera og þeir voru svona misá-
nægðir með það.“

Kristjana segir marga viðmæl-
enda sinna hafa verið ágætlega 
staddir og komið ár sinni vel fyrir 
borð. „Og þá gjarnan búnir að 
koma sér upp tómstundaiðju eða 
einhverju við að vera. Sumir voru 
komnir með báta,“ segir hún og 
bætir við að í rannsókninni hafi 
hún rætt við sjómenn á Norður-
landi; á Dalvík, Akureyri, Húsavík 
og þar um kring. „En þetta voru 
rosalega flottir karlar og gaman að 
tala við þá.“ 

Fékk að heyra alla söguna
Kristjana segist ekki síst hafa haft 
gaman af því að ræða við hópinn 
af því að hjá þeim hafi hún gjarn-
an fengið að heyra alla þeirra sögu, 

allt frá því þegar þeir byrjuðu fyrst 
á sjó og af hverju, þar til þeir fóru 
á eftirlaun. „En ég var hins vegar 
bara að fjalla um eftirlaunatím-
ann, þannig að sum gögnin voru 
náttúrlega ekki höfð með í rann-
sókninni.“

Gagnlegt hefði verið að sögn 
Kristjönu að taka aftur upp þráð-
inn og ræða við sjómenn sem fóru 
á eftirlaun um tíu árum seinna en 
þeir sem hún ræddi við, því hún 
telur margt hafa breyst. Í þeim efn-
um þurfi hins vegar aðrir að taka 
við keflinu.

Í rannsókn Kristjönu er vitnað 
til erlendra rannsókna um að al-
mennt séu viðhorf fólks til þess að 
láta af störfum jákvæð, þó að sum-
ir kvíði starfslokunum. Í inngangi 
rannsóknar sinnar bendir hún á 
að lítið hafi verið vitað um starfs-
lok fólks á Íslandi almennt og 
ekkert um starfslokaferli einstakra 
stétta eins og sjómanna þrátt fyrir 
að sjávarútvegur hafi verið einn 
þýðingarmesti atvinnuvegur Ís-
lendinga í gegnum aldirnar. 

„Sjómennska er erfið vakta-
vinna sem krefst oftast mikillar 
fjarveru frá fjölskyldunni. Það 
er því áhugavert að fá innsýn í 
starfslokaferli þeirra, undirbúning, 
umbreytinguna sjálfa og aðlögun 
að eftirlaunaárunum og hvort 
þetta sé á einhvern hátt frábrugðið 
lýsingum innlendra og erlendra 
rannsókna,“ segir þar. 

Fram kemur í niðurstöðum 
rannsóknar Kristjönu að þeir sem 
sjálfir stýrðu tímasetningu eigin 
starfsloka hafi átt auðveldara með 
breytinguna, en þeir sem þurftu 
að hætta óvænt hafi staðið frammi 
fyrir ýmsum brostnum vonum. 

„Rannsóknir sýna mikilvægi þess 
að vera sjálfur við stýrið í eigin lífi, 
þ.e. geta ákveðið sjálfur hvenær 
og hvernig starfslok manns ber að 
höndum til að þau verði sem far-
sælust,“ segir þar og tekið er fram 
að niðurstaðan hafi verið sú sama 
í þessari rannsókn.

 »  - óká

Mál sem þyrfti að 
rannsaka meira

Kristjana Fenger gerði fyrir um áratug rannsókn á 
starfslokum íslenskra sjómanna og ræddi við sjómenn 

á eftirlaunum. Hún segir að gagnlegt væri að fylgja 
rannsókninni eftir vegna breytinga sem hafi orðið. 

Mynd/Hreinn Magnússon 

Niðurstöður spurningakönnunar
n   Aldur þátt-
takenda þegar 
þeir hættu sjó-
mennsku var á 
bilinu 44 til 71 
ár, að meðaltali 
60,27 ár. Ástæðu 
starfsloka má sjá 
í Töflu 1 hér til 
hliðar. Flestir þátttakendur hættu vegna aldurs en í sumum tilfellum 
flýtti heilsufarsvandi og það að skip var selt fyrir starfslokum um fáeina 
mánuði. Þeir sem hættu vegna heilsubrests hefðu allir viljað starfa leng-
ur á sjó, allt að 15 árum. Meðal persónulegra ástæðna fyrir því að hætta 
á sjó voru óskir um að vera nær fjölskyldunni eða starfa í landi, enda 
tilgreindu 57% þátttakenda að það versta við sjómennskuna væri fjar-
veran frá fjölskyldunni.

Ástæða Fjöldi Prósenta

Aldur 22 59,5%

Heilsa 8 21,6%

Persónulegar ástæður 5 13,5%

Skip selt 2 5,4%

Samtals 37 100%

Gleðin er ætíð við völd þegar sjómannadeg-
inum er fagnað. Hann ber að þessu sinni 
upp á sunnudaginn 4. júní. Í fyrra var þráð-
urinn tekinn upp þar sem frá var horfið 
eftir Covid-heimsfaraldurinn og fjölbreytt 
dagskrá í boði að vanda.  Hér til hliðar má 
sjá myndir frá skemmtuninni á Granda-
garði á síðasta ári. Þá má sjá mynd sem 
Hreinn Magnússon ljósmyndari tók í Hörpu 

þar sem Guðjón Hafsteinn Guðmundsson, 
Finnbogi Aðalsteinsson, Valdimar H. Sig-
þórsson, Helgi Vignir Kristinsson, Sigurður 
Ólafsson, Kristinn Daníel Hafliðason, Ægir 
Kristmann Franzson og Ingvar Friðriksson 
voru heiðraðir fyrir farsæl störf og björgun 
mannslífa. Eins er hægt að sjá skemmtilegt 
myndband frá hátíðarhöldunum, elti fólk 
myndhlekkinn svarthvíta hér til hliðar.

Frá hátíðarhöldum  
síðasta árs í Reykjavík

Togarinn Skúli fógeti, eign 
útgerðarfélagsins Alliance, 
fórst á mánudagsnóttina í 

Grindavík og drukknuðu 13 menn, 
allir úr Reykjavík, þar á meðal 
skipstjórinn Þorsteinn Þorsteins-
son, en 24 skipverjar björguð-
ust. Versta veður var þegar þetta 
átakanlega slys vildi til,“ sagði í 
knappri frásögn á forsíðu Dags 
á Akureyri 13. apríl 1933. Þá voru 
þrír dagar liðnir frá hörmulegu 
strandi síðutogarans Skúla fógeta 
skammt vestan við Staðarhverfið 
í Grindavík aðfaranótt 10. apríl. 
Aðrir höfðu gert atburðunum ítar-
legri skil.

Skipið var að koma af veiðum 
þegar slysið varð, en ekki er vitað 
um aðrar orsakir strandsins en að 
veður var afar slæmt, snjóél gengu 
yfir í miklu roki og svartamyrkri. 
Boð um strandið bárust í land 
þegar klukkuna vantaði tuttugu 
mínútur í eitt um nóttina. Vegna 
þess að símasamband lá niðri 
leið þó alllangur tími þar til tókst 
að koma boðum um strandið til 
Grindavíkur. Það gekk þegar upp-
lýsingum um strandið var útvarp-
að með veðurfréttum korter fyrir 
tvö um nóttina. 

Alþýðublaðið segir svo frá 
daginn eftir strandið að þegar sím-

stöðvarstjórinn í Grindavík, Karl 
Guðmundsson, hafi farið á fætur 
til að taka veðurfrétt, eins og hann 
þurfti að gera vegna róðra, hafi 
hann orðið þess vís að Skúli fógeti 
væri strandaður nálægt Grinda-
vík. „Klæddi hann sig þá í snatri 
og vakti upp björgunarliðið, og 
fór það þegar að leita meðfram 
ströndinni,“ segir þar.

Í afmælisblaðinu „Útkall rauð-
ur“ sem gefið var út árið 2007 í 
tilefni af 60 ára afmæli Björgunar-
sveitarinnar Þorbjörns í Grinda-
vík segir í frásögn af atburðunum 
að Einar Einarsson í Krosshúsum, 
formaður slysavarnasveitarinnar á 

staðnum, hafi brugðist skjótt við og 
látið kalla saman björgunarliðið, 
sem hafi haldið af stað til að leita 
að skipinu, en menn hafi ekki vit-
að hvar það var. Klukkan var þá 
um þrjú og því nærri þrír tímar frá 
strandinu. 

„Björgunarsveitin lagði af stað á 
bílum og hafði með sér línubyssu, 
14 eldflaugar, 2 skotlínur í pökkum 
og eina grind, 170 faðma líflínu, 

Skipið var að koma af 
veiðum þegar slysið varð, 
en ekki er vitað um aðrar 
orsakir strandsins en 
að veður var afar slæmt, 
snjóél gengu yfir í miklu 
roki og svartamyrkri.

• 90 ár eru liðin frá því að síðutogarinn Skúli fógeti strandaði við Staðarhverfið í Grindavík  

• Þrettán fórust en 24 björguðust • Viðbúnaður og vakt björgunarsveita auk notkunar  
fluglínu sönnuðu enn gildi sitt

Hér sést togarinn Skúli fógeti 
RE-144 þar sem hann brotnar 
í öldurótinu á strandstað við 
Grindavík í maí 1933. 

 Mynd/ljósMyndasafn reykjaVíkur –  

einar einarsson

Björgunarstörf  
gengu hratt þegar  

skipið loksins fannst

Sendum íslenskum sjómönnum árnaðaróskir á sjómannadaginn



FYRSTA 
HJÁLP 
UM LAND
ALLT
Hjá Lyfju fást sjúkrakassar í mörgum stærðum 
og gerðum fyrir einstaklinga og heilu áhafnirnar. 
Mikilvægt er að yfirfara sjúkrakassa reglulega 
svo að allt sé til reiðu þegar á reynir. Yfirferð og 
áfylling á sjúkrakassa er þjónusta sem er í boði 
hjá okkur.

Gleðilegan sjómannadag

Kveðja 
starfsfólk Lyfju

um 400 faðma tildráttartaug með 
halablökk, björgunarstól, þrífót 
og fjórskorna talíu,“ segir þar, en 
einnig var tekinn með meiri bún-
aður til vara. 

Vegna fannfergis og erfiðleika 
við að komast yfir kom björgunar-
liðið ekki að strandstaðnum fyrr 
en rúmlega fimm um morguninn, 
þegar aðeins var farið að birta 
af degi. „En um háflóð og gekk 
stórsjór látlaust á skipið,“ segir í 
afmælisritinu. 

Erfitt er að gera sér í hugarlund 
hvernig það hefur verið fyrir skip-
verjana að bíða björgunar þar sem 
þeir höfðu komið sér fyrir allan 
þennan tíma og eftir að hafa mátt 
horfa á eftir félögum sínum þar 
sem þá tók út af skipinu fljótlega 
eftir strandið.

Morgunblaðið lýsir því svo 
daginn eftir björgunina að eftir 
strandið hafi skipið brátt fyllst 
af sjó og um tuttugu mínútum 
eftir strandið hafi það sigið niður 

að aftanverðu út af skerinu. „Þá 
voru 23 menn af skipshöfninni á 
hvalbaknum, 12 á stjórnpalli en 
tveir höfðu klifrað upp í fremri 
reiðann.“ Skömmu eftir að togar-
inn seig niður hafi farið ólög yfir 
stjórnpallinn „svo þeir sem voru 
í fremri reiðanum sáu, að stýris-
húsið fór við og við alveg í kaf“ 
segir í blaðinu. Þrír skipverjar 
hafi komist af stjórnpallinum 
fram á hvalbakinn. „En sjór skol-
aði hinum brátt út.“

Þegar slysavarnadeildin kom 
á staðinn segir Morgunblaðið 22 
hafa verið á hvalbaknum, en tveir 
verið í fremri reiðanum. Fjarlægð 
í skipið úr flæðarmáli var um 100 
faðmar, eða nálægt 170 metrum.

Björgunin gekk síðan hratt fyrir 
sig, en í annarri tilraun tókst með 
línubyssu að koma taug út á hval-
bak skipsins. Tuttugu voru komnir 
í land klukkan átta um morgun-
inn. „Tveir menn voru þá eftir á 

hvalbaknum. Var staðnæmst með 
björgunina, því eigi þótti tiltæki-
legt að koma annarri línu úr landi 
til þeirra, sem í reiðanum voru. 
Heldur skyldi bíða að þeir kæmust 
úr reiðanum og fram á hvalbak-
inn til þeirra sem þar voru. Þetta 
tókst þegar nægilega mikið var 
fallið út,“ segir í frásögn Morgun-
blaðsins. „Var þeim fjórum síðan 
bjargað í land í bjarghring, eins 
og félögum þeirra, og var björgun 
þeirra lokið kl. 9.30.“ 

Fram kemur að jafnóðum og 
mennirnir komu í land hafi þeim 
verið komið fyrir að Stað og í Móa-
koti þar sem þeirra beið hressing 
og heit rúm, en þar voru þeir 

undir umsjón héraðslæknisins 
Sigvalda Kaldalóns.

Strax um nóttina sendi loft-
skeytastöðin líka út skeyti til 
veiðiskipa á Selvogsbanka og á 
fimmta tímanum var Hauganes 
fyrst á vettvang, en aðstæð-
ur þannig að engu var hægt að 
bjarga af sjó. Seinna komu þang-
að líka togarinn Geir og varðskip-
ið Óðinn.

Í Morgunblaðinu 13. apríl 1933 
var þeirra minnst sem fórust í 
strandi Skúla fógeta og birtar af 
þeim myndir. Magnús Jónsson, 
þingmaður Reykvíkinga og þá 
einnig ritstjóri Stefnis, ritaði 
hugleiðingu undir myndunum.  

Úr frásögn Stefáns Benediktssonar 
stýrimanns 
n   „Það munu hafa liðið um 20 mínútur frá því skipið strandaði, og 
þangað til það seig aftur á bak niður af skerinu. Um leið hallaðist það 
mjög út á þá hliðina er til hafs vissi. Ég var þá staddur aftur á þilfari og 
var að slá botninn úr lýsistunnum, með Jóni Magnússyni háseta. Við 
vildum heldur fara í reiðann en í brúna, en treystumst ekki til að ná hval-
baknum, því svo snögglega seig skipið niður. Við tókum því það ráð, að 
klifra í reiðann.  Upphaflega var áformað að skipshöfnin öll færi fram 
á hvalbakinn. En þeir 12, sem lentu í brúnni hafa orðið of seinir fyrir að 
komast fram á hvalbakinn, áður en skipið seig niður.  Við, sem í reiðan-
um vorum, klifum svo hátt upp, að öldurnar náðu okkur ekki, nema rétt 
þær hæstu skoluðu um fætur okkar.  Við sáum vel til þeirra sem í brúnni 
voru. Sjór gekk svo hátt þegar í byrjun, að ekki örlaði á stýrishúsinu, 
þegar ólög voru sem hæst.  Flestum þeim sem í brúnni voru skolaði 
brátt út. En þrír þeirra manna, er staðnæmdust í brúnni, komust lífs af 
fram á hvalbakinn. Einn þeirra fikraði sig áfram með borðstokk þeim, 
sem hærra bar á, eða hafði stuðning af borðstokknum. En tveir fetuðu 
sig með ljósaleiðslunni er lá frá brúnni.  Þeir, sem á hvalbaknum voru, 
gátu haldið sér í grindur á borðstokki, í fokkustagið, sem liggur frá hval-
bak og í vindu sem á hvalbaknum var. En grindurnar voru farnar að gefa 
sig, er björgun hófst, og viðbúið að þær brotnuðu þá og þegar.“

morgunblaðið lýsir því svo daginn eftir 
björgunina að eftir strandið hafi skipið  
brátt fyllst af sjó og um tuttugu mínútum  
eftir strandið hafi það sigið niður að aftanverðu 
út af skerinu.

Skúli fógeti RE-144.

Þar segir í upphafsorðum:  
„Það er hvorttveggja, að Ægir er 
stórgjöfull við íslensku þjóð-
ina, enda krefur hann mikið í 
staðinn. Mannfórn á mannfórn 
ofan er honum færð við strendur 
landsins. Þetta virðist lítið breyt-
ast við bættan skipakost. Hann 
tók mannslífin af opnu bátun-
um, síðan af þilskipunum og nú 
af gufuskipunum. Enn í vetur 
hafa blóðtökurnar farið fram á 
mánuði hverjum. Og loks hefir 
nú sá atburður orðið, að alla 
setur hljóða, og það væri ekki 
kynlegt þó að þeir, sem um sár-
ast eiga að binda, spyrðu: Er það 
sanngjarnt að við greiðum þetta 
voðalega gjald?“

 Hann bendir líka á að unnið 
hafi verið björgunarafrek þegar 24 
var bjargað úr skipinu og hvetur 
til þess að haldið verði áfram að 
huga að öryggismálum sjómanna: 

„Miklu hefði hann að líkindum 
orðið voðalegri, ef ekki hefðu 
góðir menn og ötulir verið búnir 
að hefjast handa til varna og gagn-
sóknar, og því getað sótt í greipar 
heljarmeiri hluta þeirra, sem hún 
hafði sjer vígt. Er því vonandi, að 
enn verði hert á þessari sókn og 
vörn. Það, sem liðið er, verður ekki 
aftur kallað. En hitt er enn á voru 
valdi, að gera það, sem mannleg-
ur máttur orkar til þess, að vernda 
líf þeirra, sem þjóðin sendir út í 
þessa hörðu baráttu fyrir heill 
hennar og lífsviðurværi.“

Togarinn Skúli fógeti var 
byggður fyrir Alliance í Beverley 
í Englandi árið 1920, að því er 
greint var frá í fyrstu frásögn 
Morgunblaðsins af slysinu. Skip-
ið var sagt hið vandaðasta, 348 
brúttótonn. Um leið var bent á að 
Skúli fógeti hefði þá verið talinn 
tíundi eða ellefti íslenski togar-
inn sem farist hefði „síðan Leifur 
heppni fórst í febrúarveðrinu 
mikla 1925“. Þá var bent á að með 
línubyssu þeirri sem Slysavarna-
deildin í Grindavík hefði notað til 
að bjarga 24 skipverjum af Skúla 
fógeta hefði verið bjargað alls 62 
mönnum, með þeim 38 sem bjarg-
að var við strand fransks togara 
austan við Grindavík í mars 1931.

 »– óká

Þeir sem fórust:
•	 Ásgeir Pjetursson  

háseti
•	 Eðvarð Helgason  

háseti
•	 Eðvarð Jónsson  

matsveinn
•	 Guðmundur Stefánsson 

annar matsveinn
•	 Gunnar Jakobsson  

kyndari
•	 Ingvar Guðmundsson  

annar vélstjóri
•	 Jakob Bjarnason  

fyrsti vélstjóri
•	 Jón Kristjánsson  

kyndari
•	 Markús Jónasson  

loftskeytamaður
•	 Sigurður Engilbert  

Magnússon háseti
•	 Sigurður Sigurðsson 

bræðslumaður
•	 Sigþór Júlíus Jóhannsson 

háseti
•	 Þorsteinn Þorsteinsson 

skipstjóri

miklu hefði hann að 
líkindum orðið voðalegri, 
ef ekki hefðu góðir menn 
og ötulir verið búnir að 
hefjast handa til varna og 
gagnsóknar, og því getað 
sótt í greipar heljarmeiri 
hluta þeirra, sem hún 
hafði sjer vígt.

